
Күңел бакчасыда

Шигырьләр, поэмалар, истәлекләр.

                           Әхмәт Рафиковның алтын көзе

                                                 И бу тормыш,

                                                 Һичбер аямыйча,

                                                 Безне хыяллардан аера.

                                                 Давылдагы акчарлаклар итеп,

                                                 Безнең канатларны каера. 

      Әхмәт абый Рафиковның бу юллары гаят зур тормыш юлының кyп михнәтлeре тарафыннан тудырылган булса да, шагыйрьнең үзен hич тә канатлары каерылган акчарлак белән чагыштырып булмый. Аны нинди дә булса кош белән чагыштырырга теләсәк, ахыр чиктә, акчарлакка түгел, давыл кошына, я бөркеткә тиңләргә тиеш без.

       Менә Әхмәт абыйның 2004 елда чыккан «Тормыш дәрьясында» исемле җыентыгын гына башыннан ахырына хәтле укып чыгыгыз: тормыш хәсрәтләрен бик күп кичереп тә, бирешмәгән, сынатмаган, сынмаган көчле милләттәшебезнең бай язмышы килеп басар кyз алдыгыгызга. Монда шагыйрьнең туган ягы турында хатирәләре дә:

                          Чишмәлeргә, суларга бай

                          Чирмешән yзәннәре.

                          Чирмешән буенда үсә
                          Кызларның гүзәлләре.

Яки:

                          Басуларда салам эскертләре,

                          Сукаланган кырлар кап-кара.

                          Тик бер кырда – уҗым басуында

                          Җәйге яшел төсләр саклана…

Һәм, билгеле, кайтасы килә туган ягына, без бит үзебез дә шундый hисләр кичерәбез: туган якка кайта алсак, якты, җылы балачагыбызга, яшлегебезгә кайта алырбыз кебек тоела.

                           Атлар саклаган болыннар

                           Мине танырлар микән?

                           Каеннарым, баланнарым

                           Каршы алырлар микән?

Тагын берничә юл:

                            Сагынаммы туган якны?

                            Сагынмыйча буламы?

                            Уйларымда гел чакыра

                            Шул Сабанчы урамы.

                            Яшьлектәге хәтирәләр

                            Искә төшми каламы?

                            Чакыра әнә, чакыра

                            Кәкре күлнең баланы.

Шул вакытта туган як шагыйрь өчен туган телдән, милләттән, татарлыктан аерылгысыз:

                            Туган илем минем Татарстан,

                            Төеп үстем синең кадерне.

                            Мине татар иткән татар телем,

                            Туган илем җандай кадерле.

Яки:

                            Нәсел очым Кандалыдан килгән,

                            Туган җире Габделҗаббарның.

                            Атам-анам татар милләтеннән,

                            Мин дә чәчрәп торган татармын!

Hәм, билгеле, безнең hәрберебезнең язмышында иң кадерле кешеләр – әти белән әни образы:

                             Алты бала бер ояда үстек,

                             Өйрәттегез эшләп яшәргә.

                             Әнкәй мәрхyм безгә әйтә иде:

                             Әтиегездәй кирәк яшәргә.

Тагын:

                             Күз алдымда тора ябык гәүдәң,

                             Көн дә кирәк синең киңәшең.

                             Бурычларым кемгә түлим инде,

                             Кемгә: «Әнкәй!»- диеп эндәшим?

       Әхмәт ага Рафиков – фронтовик, Бөек Ватан Сугышы ветераны, сугыш дәhшәтенең уртасында кайнап, аның бөтен ачысын тулысынча татыган кеше. Сугыш Рафиков иҗатында аерым зур бер урын алып тора.

                              Илле ел бит…

                              Илле ел бит инде,

                              Бик күптәнге хәл бит, күптәнге.

                              Кичәге хәл кебек төшкә кереп,

                              Гомер буе изә күпләрне.

                              Илле ел бит

                               Төшләремә кереп,

                               Фашист белән сугышып уянам.

                               Уянам да: «Төш кенә икән!» -дип

                               И шатланам шуңа, куанам…

Ә менә бусы – документаль юллар:

                               Сугыш кыры…

                               Авыр яраланып,

                               Дөнья куеп яткан мәлемдә
                               Хәтәр ут астында бәйләгәнсең,

                               Унлап яра булган тәнемдә.

Сугыш эпопеясенең тагын бер мизгеле:

                               Яу кырында ярсып атлар чапты,

                               Гөрес-гөрес килеп туплар атты.

                               Кешнәделәр атлар, ыңгырашты,

                               Яраланып ауды, сыкрап ятты.

Гөмүмән, Әхмәт Рафиков иҗатында  ат образы бик җылы hисләр белeн тәсвирлана. Ат Әхмәт ага өчен якын дус та, союздаш та, көрәштәш тә. Чөнки бу – тормыш тәҗрибәсе, фронтовик-шагыйрь язмышының бер өлеше.

                               Ат өстендә үттем сугыш юлын,

                               Һәрчак булды минем юлдашым.

                               Аз сөртмәдем яраланган атның
                               Каны белән аккан күз яшен.

                               Атлар еламый дип кемнәр әйтә?...

     Сугыштан кайтмаган ирләрен гомер буе көтеп яшәгән тол хатыннарның чиксез хәсрәтен дә шагыйрь үз йөрәге аша yткәрә:

                              Ирләренең киткән юлларына

                              Карый-карый күзләр талса да,

                              Ничә еллар инде көтә-көтә
                              Өметсезлек биләп алса да,

                              Күңелләрнең кайсы җирендәдер,

                              Өмет чаткылары саклана.

                              «Әллә инде ул кайтамы?» -диеп,

                              Эңгерләрдә карый капкага.

     Шагыйрь күңелендәге тагын бер яра – яшьтәшләре, бергә үскән малайлар.

                             Бергә сабан сөреп йөргән идек,

                             Хуҗа булып шушы кырларга.

                             Төн тынлыгын бозып, шау-гөр килеп,

                             План корып туар елларга.

                             Хыялландык…

                             Ә бит ул вакытлар,

                             Кайтмас булып үтеп киткәннәр.

                             Әй, бер генә сөйләшәсе иде,

                             Булсын иде,   

                             Булсын иде бар да исәннәр.

                             Күңел китек сезсез,

                             Тормыш китек…

                             Юк, сез түгел моңа гаепле.

                             Сугыш, каhәр суккан, шулай итте,

                             Бары сугыш кына гаепле.

     Әхмәт Рафиков шигырьләрендә  табигать күренешләре, ел фасыллары да байтак урын алып тора. Шагыйрь бит ул шул ук рәссам, художник, бары тик буяулар, пумала урынына шагыйрь кулында каләм hәм туган телебезнең сүз байлыгы.

                             Тагын җырлыйм тургайлар турында,

                             Әллә тургай җене кагылган.

                             Сары чәчәк баскан пар кырында,

                             Бармы икән,

                             Тургай җырын миндәй сагынган.

                             Зәңгәр күктә акчарлаклар оча,

                             Тияр-тимәс ак болытларга.

                             Чиксез иркен анда, чиксез бушлык,

                             Теләгәнчe кыелып очарга.

                             Күкне каплап болыт йөзә,

                             Текә ярга дулкын кага.

                             Күктә янган йолдызлардан

                             Серлерәк ни бар дөньяда?

                             Яшенле болытлар килә,

                             Җилли, җилли үкереп.

                              Ялкынлы аргамак булып,

                              Өcкә сикерер кебек.

                              Сиреньнәр чәчәк атканда

                              Кояш нурланып уйный.

                              Чәчәк өзеп иснәмичә?

                              Яныннан китеп булмый.           

   Гомумән, шагыйрьнең бәясе, авторитеты аның күп кырлыгы, тематикасының байлыгы аркылы билгеләнә. Әхмәт Рафиков күп кырлы шагыйрь, аның шигриятендә тетрәндергеч трагедияле дә, елмайдырырлык кызык шигырьләр дә байтак. Хәер, аның мондый шигерьләре күберәк юмор түгел, сатира төшенчeсенә туры килә.

                              Элек түрә иде обком, партком,

                              Хәзер дә бар андый түрәләр.

                              Кызыл кабыкларын салдылар да,

                              Чиркәүләрдә тәре үбәләр.                              

                              Татар кызлары бик уңган,

                              Кыз да таба, малай да

                              Килен, кияү үстерәләр

                              Урыс дигән агайга.

                              Мин синеке түгел хәзер,

                              Башын катыр башканың.

                              Кемлегеңне белми йөрдем,

                              Инде таный башладым. 

   Тагын да Әхмәт абый шигырьларындагы табигать күренешләре турында әйтеп үтим. Язлары бик шатлыклы булып чыга аның, ә көзләре – моңсу.

                               Ямле җәйләр үтте

                               Моңсу көзләр җитте,

                               Торналар очалар тезелеп.

                               Идел өсләрендә
                               Канат кагып очкан

                               Акчарлактай идек без элек.

   Әйе, без табигатьтәге көз айларын гадeттә тормыш көзе белән чагыштырабыз.

                                Талларымнан сандугачлар китте,

                                Тургай җыры да юк күкләрдә.
                                Яфракларын койган юкәләрнең
                                Кереп барулары көзләргә.
ди Әхмәт ага. Тормыш көзе, әйе, моңсу вакыт, ләкин Әхмәт Рафиковның көзе чын мәгънәдә алтын көз ул. Кояшлы алтын көз. Аның горурланырлык бай язмышы hәм тормыш тәҗрибәсе бар. Аның шигырен яратып укучы укучылары бар. Һәм, ниhаять, Әхмәт абый yзе язганча:       

                                Улым да бар, кызларым да,

                                Оныклар да җитәрлек

                                Язмыш мине кимсетмәде,

                                Шөкер аңа итәрлек.

   Чынлап та, Әхмәт абый бәхетеннән дә зурырак бәхет булырга мөмкинме дөньяда?

   Сәләмәт бул, Әхмeт абый, hәм шигырь язуыңны ташлама!

                                                       Ирек Сабиров

                            (Ирек Сабиров-шагыйрь, Россия hәм

                            Татарстанның язучылар берлеге агзасы.)

         Ак болытлар ага

Ак болытлар ага, әллә инде,

Туган якларыма барышы?

Алып барчы минем сәламнарны,

Алып китче минем сагышны.

Бер өзлексез ак болытлар ага,

Ак болытлар туган ягыма.

Зур өметләр барган-кайтканнарда,

Хәтер булып үтә тагын да.

Кулларымны маңгаема куеп,

Күзәтәм дә болыт агышын,

Хыял-уйлар еракларга китә?

Еракларга үтеп барышлый.

Төркем-төркем ак болытлар ага,

Кем туктатыр алар агышын

Ак болытлар ага, ак болытлар,

Хәтерләтеп гoмер агышын.  

          И  бу  тормыш

Кама  буе,

Текә  яр  өстендә  торам,

Агачларны  егып җил исә.

Наратларга карап  түбән  карийм,

Җил  күтәреп  китә  югыйсә.

Чулман  шаулый,

Дулкын  ярга  кага,

Акчарлаклар  каршы  йөзалмый.

Безнең  язмышлар  да  шуның  сыман,

Тормыш  давылларын  кичәлми.

Тормыш  кага-суга,  я  имгәтә,

Кан  саудырып  безнең  йөрәккә.

Бу  болганчык  авыр  заманада,

Тормыш  итү кыен  бигерәктә.

Өмет  иттек  олыгайгач
Матур  яшәрбез  дип, хыялда.

Изә  безне  бу  авыр  чынбарлык,

Шөкер  итеп  булмый  ходайга.

Хыялландык  акчарлаклар  кебек,

Канатланып  бөек  очарга.

Җил – җипeле  бу  авыр  замана,

Кыя  булып  басты  юлларга.

И  бу  тормыш,

Каф  тавыдай  булып,

Безне  хыяллардан  аерды.

Давылдагы  акчарлактай  итеп,

Безнең  канатларны  каерды.

   И кадерле туган ягым
И кадерле туган ягым

Болыннарым, кырларым.

Иделем, Чулманым минем.

И Чирмешән буйларым.

Сезгә сәлам, сезгә сәлам,

И син Биләр якларым.

Олыларын, кечеләрен,

Яшьләрен hәм картларын.

Мәтрүшкәле аланнарым,

Алмалы тау битләрем

Сезгә сәлам, сезгә сәлам,

Иртәләрен, кичләрен.

Кайларда гына булсам да,

Сагынып кайтам hаман.

Ничә генә карасам да,

Гел яңалыклар табам.

Гел яңарып торган ягым,

Гомергә синдә калам.

           Моңсу көзләр җитте

Басуларда сәлам эскертләре,

Сукаланган җирләр кап-кара.

Тик бер кырда-уҗым басуында,

Җәйге яшеллекләр саклана.

Әллә инде учак кабызганмы?

Ут шикелле яна миләшләр.

Сыгылып ла төшкән балан тәлгәшләре,

Гүя миләшләргә көндәшләр.

Яфрак арасыннан баш күтәреп,

Кырын салып эшләпәлeрен,

Шатланышып гөмбәләр елмая,

Килүенә ямле көзләрнең.

Талларымнан сандугачлар китте,

Тургай җыры да юк күкләрдә.

Яфракларын койган юкәләрнең,

Кереп барулары көзләргә.

Һаваларда торна тавышлары,

Кошлар җылы якка киткәндә.

Белмим нигә күңел моңсулана.

Әлә микән көзләр җиткәнгә.

Сиреннәр чәчәк атканда

Сиреннәр чәчәк атканда,

Кояш нурлары уйный.

Чәчәк өзеп иснәмичә,

Яныннан китеп булмый.

Сиреннәр чәчәк атканда,

Кояш иркәли безне.

Сиреннәр чәчкәсе төсле,

Алсуга мана йөзне.

Сиреннәр хуш ис тарата,

Кояштан алып нурын.

Язның матурлыгын мактап,

Сандугач суза җырын.

Сиреннәр чәчәк атканда,

Кичләрен матур була.

Яшь йөрәктә дәрт-hис кайный,

Мәхәббәт шунда туа.

Сиреннәр чәчәк атканда,

Сирень тәме ирендә.

Ак чәчәкләр алсу йөзләр,

Тәүге сөюем синдә.

Яшьлек тоеп яшь сиреньдә,

Чәчәк алдым кулыма.

Чәчәк биреп серем сөйлим,

Тәүге яшьлек дустыма

      Тургайлар канат какканда

                     Тагын җырлыйм тургайлар турында

                     Әллә тургай җыры кагылган.

                     Сары чәчәк баскан пар кырында,
                     Бармы икән,

                     Тургай җырын миндәй сагынган.

Ятканыгыз бармы күккә карап,

Күләгәдә, каен төбендә?

Эшләп арыгач. Тургай җырын тыңлап,

Yзең сөргән басу түрендә.
Тургай җырын тыңлап үткәнегез бармы,

Ат өстендә иген кырыннан?

Ятканыгыз бармы үләнгә күмелеп,

Күңелең булып тургай җырыннан?

Күзәткәнең бармы тургайларның,

Җырлый, җырлый канат какканын?

Печән чабып арыгач, күккә карап,

Пакуслар өстендә ятканың?

Хәзер инде күпме сагынсам да,

Чыгып булмас җәен кырларга.

Арыш басуында чалкан ятып,

Тургай җырын, моңын тыңларга.

               *         *        *

Зәңгәр күктә акчарлаклар оча,

Тияр-тимәс ак болытларга.

Чиксез бушлык, чиксез иркен анда,

Теләгәнчә кыелып очарга.

Еылтырыйлар көмеш кебек булып,

Ак канатлар кояш нурында.

Әллә шулай саубуллашалармы,

Кайтырбыз дип киләсе елга.

Акчарлаклар оча хаваларда,

Күз күреме җитмәс аралар да

Идел өсләрендә канат кагып

Күңелләргә моңнар салалар да,

Югалалар ерак араларда.

                    Моңлы сазым

Әнкәемнең бишек җыры белән,

Күңелемә минем моң тулды.

Шул моң мине hичбер ташламады,

Гомер буе юлдашым булды.

Әтиемнең скрипкә моңы,

Тальяннарның гармун моңнары,

Беркайчак та колагымнан минем,

Күңелемнән китеп тормады.

Күңелемә якын җырны тыңлап,

Утырганда кичме, иртәме,

Дулкынлана күңел рәхәтләнеп.

Моңы җанны  назлый, иркәли.

Айлы кичтә урам йөргән кебек,

Моңлы сазым, әйдә, җырлачы!

Зәңгәр күктән ай карасын безгә,

Булсын безнең җырның юлдашы.

Бабамнарның авыр язмышыннан,

Кайнар сөю, мәхәббәтләрдән,

Шытып үсеп чыккан моңлы җырлар,

Гомер бакый китмәс күңелдән.

Дәверләрне, гасырларны кичкән,

Мәңге онытылмас җырлар бар.

Татар җырлаганын ишетергә,

Тилмерешкән авыр еллар бар…

Тылсымлы да татар җырлары,

Сездән башка мин дә минме соң?

Сездән күчә минем күңлемә,

Yзәкләрне өзгән тирән моң.

                                           Апрель, 1996

                       .
     Яшеллеккә әйләнде

Яшенле болытлар килде

Җилләп, дулап, үкереп.

Ялкынлы аргамак булып,

Өскә сикерер кебек.

Өсләрендә яшен уйный

Кызыл җепләр сузыла.

Яшен уты сугар төсле,

Кулларыңны суз гына.

Дөберди күктә арбалар,

Күпердән чыккан сыман.

Яшен утлары күренә
Тeгәрмәчләр астыннан.

Яшене шулай иттеме,

Болыт тоташты җиргә.

Сузылып төшкән яллардан

Күз яше акты җиргә.

Яшәреп китте игеннәр,

Басу өсте ямьләнде.

Болыттан төшкән күз яше

Яшеллеккә әйләнде.

     Күңелдә калган моң
Төн уртасы…йоклый алмый

Торып чыктым урамга.

Моңлы гармун тавышы бар
Аргы очта, урамда.

И моңая ялгыз гармун,

Кемдер җырлый да тагын.

Әллe Биккинин кайтканмы,

Сагынып туган ягын?

Шул төннән соң ялгыз гармун

Көн дә турыдан узды.

Гармун җене кагылдымы,

Тынычлыгымны бозды.

Ачык тәрәзләрдән керде

Гармун моңы өйләргә.

Шул моң әле дә хәтердә,

Калды сагынып сөйләргә.

…Аннан үзем гармун алдым,

Уйнап йөрдем кичләрне,

Уйнаттым да, җырлаттым да,

Биеттем дә яшләрне.

                                                      2006. 

             Көзге моңнар

Зәңгәр күктә киек казлар оча,

Җылы якка китеп баралар.

Торыйк - торыйк килә торналар,

Ераклаша бара аралар.

Чияләрем яфракларын коя,

Баланнарда кызыл тәлгәшләр.

Өй каршында уттай булып яна,

Кызарып ла пешкән миләшләр.

Талларымнан сандугачлар китте,

Тургайлар да очмый түбәдә.

Каеннарның сары яфраклары,

Алтын җәймә булып түшәлә.

Чәчкәлeрем башларын игәннәр

Көзге ачы, салкын җилләрдә.

Кайчан моңланып куям үзем дә,

Болытлы, явымлы көннәрдә.

Бакчамдагы гөлләр тоныклана,

Кырау төшкән салкын төннәрдә.

Ямьле җәйләр белән саубуллашып,

Мин дә кереп барам көзләргә. 

         Былбыл моңы

Язлар килсә талларыма,

Былбыллар кайтыр әле.

Сайрый-сайрый туган якка,

Саумы дип әйтер әле.

Кайтыр да канатлар кагып,

Күкләрдә очар әле.

Сагындым туган якны дип,

Талларда җырлар әле.

Җырлы,  моңлы туган ягым

Шатланып тыңлар әле.

Җырлар да җырлар былбыллар

Күңелләргә моң биреп.

Шатланып тыңларбыз әле,

Былбыл моңы мәңгелек.

     Төшләремдә очам

Әле тагын очтым…

Тик хыялда түгел

Тагын очтым әле төшемдә.

Кайткан идем утыз ел укыткан,

Майна дигән авыл өстенә.

Очтым аргы яктан бирге якка,

Урамнарын карап әйләндем.

Урамнары яшел чирәм имеш,

Кешеләрен генә күрмәдем.

Күрегез күр, менә, 

Мин кайттым янәсе,

Телим икән йолдызларга очам!

Энергиям бик зур зарядле.

Төшләремдә бик еш кабатлана,

Гомер буе шулай очам мин,

Тик, нигәдер, күпме теләсәм дә,

Җирне ташлап ерак китәлмим.

…Шулай инде, җирдә туганбыз бит,

Без мәңгегә җирдә каласы.

Җир анабыз безгә бик кадерле,

Кем соң ташлап китсен анасын. 

 Моңланмачы, кошчык, бер ялгызың
Моңланмачы, кошчык, бер ялгызың,

Бар, әнә, оч бакча буена.

Мин дә чыгам шунда, гармун тотып,

Сайрашырбыз икәү бер моңга.

Моң таралыр кичке урамнарга,

Җыр таралыр бакча буена.

Соңга калган сылу кызлар килер,

Яшьләр җыелырлар уенга.

Кызык булыр  бакча куенында,

Яшьләр төрле уен уйнарлар.

Син дә шунда бергә җырларсың,

Анда болай ялгыз булмассың.

Өстәлемдә шәмнәр яна
Өстәлемдә шәмнәр яна,

Шәмнәр яна тын гына.

Шул тынлыкта без икәүбез,

Шәмнәрем дә мин генә.

Без үскәндә юклык иде,

Шәм генә дә булмады.

Чыра яндырып укыдык,

Китаптагы юлларны.

Шәмдәлемдә өч шәм яна,

Өч шәм сибә якты нур.

Шәмнәр белән мин дә янам,

Хисләрем дә зурдан-зур.

Шәмгә карап сүзләр эзлим,

Сүзләр, шигырь язарга.

Хәтер капчыгымда күп ул,

Чыгасы юк базарга.

Өстeлемдә шәмнәр яна,

Шәмнәр яна мәңгелек.

Безнең гомерләр дә шулай,

Янып бетәр шәм кебек.

                               Ноябрь 2007

                       И тальянның моңнары,

                       Көмешме әллә телләре,

                       Җырлата да, елата да

                       Иркәли кешеләрне. 

                                        (халык җыры) 

          Уйна, гармун

Уйна, гармун, үзәкләрне өзеп,

Дәрте сүнгәннәргә дәрт иңсен.

Йөрәк бәгырьләрен айкасын да

Күзлeргә мөлдерәп яшь тулсын.

Уйна тальян, сайра  әле гармун,

Бәгырьләргә үтсен моңнарың.

Йоклап яткан кызлар уянсыннар,

Күңелне назласын җырларың.

Уйна, тальян, йөрәкләргә дәрт бир,

Чабыйк кыңгыраулы атларда.

Гармун моңы белән җиз кыңгырау моңы

Яңгырасын туган якларда.

Гөрләп торсын авыл урамнары,

Айлы кичләренә ямь керсен.

Моң таралсын өйләрдән өйләргә,

Олыракларга да моң иңсен.

Уйна, гармун, синең моңнарың
Сүнгән йөрәклeрне назласын.

Кайгы хәсрәтләрне онытсын да,

Күңелләрдә өмет  уятсын.

                                                       2007

   Уйлап торган арада

Күктән тулган ай елмая,

Күл өстендә ай йөзә.

Күңелдә хисләр чуала,

Берсеннән берсе уза.

Тал-тирәккә сөялдем дә,

Уйларым еракларда.

Тар сукмаклар буйлап киттем,

Унсигездә чакларда.

Уйланып торган арада,

Яшьлекне урап кайттым.

Онытылмаслык яшьлегем

Бик сагынсам да кайтмый.

Олыгайган саен шулай,

Яшьлегеңне уйлыйсың.

Шул хатирәләр эчендә,

Һич яшәүдән туймыйсың. 

                                                     2007

    Апрель җитсә
Апрель җитсә тәрәзәдән

Кояш елмаеп карый.

Сыерчыклар ояларда

Канат кагынып сайрый.

Апрель җитсә елгаларда

Гөрләвекләр тавышы.

Агымсулар алып китә
Күңелдәге сагышны.

Апрель җитсә талларымда

Кабаралар бөреләр.

Моңлы-зарлы күңелемне

Өметләргә күмдерeр.

       *         *        *

Арыш кыры – сары диңгез,

Дулкынлана җилләрдә,

Нидер җырлыйлар арышлар

Без белмәгән телләрдә.

Арыш тавышында бардыр

Тылсымлы моң, тирән сер.

Арасына чалкан ятып

Тыңлыйсы иде шуны бер.

          Яшисе килә
Инде төшлектән узганга

Күп ел yткән булса да,

Аяк-куллар хәлсезләнеп.

Күзләр күрмәс булса да,

Яшисе килә, яшисе

Дөнья рәхәтен күреп.

Абруйлы гасыр карты

Аяклы тарих булып.

Олыгайган саен икән

Шул турыда уйлыйсың,

Дөнья матур булгангамы,

Hич яшәүдән туймыйсыn.

Яшисе ыланнар белән
Йөрешеп hәм булышып,

Бар туганнар аралашып,

Йөрешеп hәм күрешеп.

Яшисе килә оныклар 

Исән-саулыгын белеп,

Барысына сөенеп.

Яшисе килә дусларның,

Тормыш хәлләрен белеп,

Кайгыларын уртаклашып,

Шатлыкларга сөенеп.

Яшисе килә милләтем

Алга барганын күреп.

Дәүләтемнең бәйсезлеге

Ныгый барганын белеп.

                                 2008

 Ишим буе кылганнары

Боргаланып ага Ишим,

Кылганлы даласыннан.

Күпме генә карасаң да,

Чиге күренми сыман.

Язгы җилләрдә тирбәлә
Кылганнар тыныч кына.

Дала тынлыгын бозмыйча,

Тавышсыз тынсыз гына.

Көзге җилләр кылганнарны

Ярлар астына куган.

Ишим буе кылганнары

Әбием чәче сыман.

Җилләр куа кылганнарны

Yзәннәргә, күлләргә.

Кылганнар шаулыйлар шул чак

Без белмәгән телләрдә.

                                         Август  2008  

            Болында

Тайлар уйныйлар болында

Берсен берсе куышып.

Уйнап кыелып чабалар,

Бер-берсеннән узышып.

Аннан кара каршы килеп

Аяк үрә торалар,

Бер-берсенең муеннарын,

Тешләгәндәй булалар.
Күк аяклап тибешәләр,

Yз - ара якын килеп.

Тибүләре уйнап кына,

Авыртмадымы? - диеп.

Әниләре читтә тора,

Уйнаганнарын күреп.

Уйнап калыгыз. Сезгә дә,

Йөгән киелер диеп. 

  Саклаганны саклый диләр

Умарталык яны. Yр өстендә?

Коры җыям урман эченнән.

Гаҗәп калын бер карт имән тора,

Калкып бөтен урман өстеннән.

Имән тирәсенә якын бармыйм,

Коры җыям якын-тирәдән.

Тора таштай катып калдым кинәт,

Көтмәгәндә суккан яшеннән.

Шар ут төште карт имәнне ярып,

Зур кәүсәсен ярып, көйдереп.

Сикереп аяк үрә торды атым,

Китеп бармаса да йөгереп.
Куркуымнан тетерәнеп куйдым,

Яшен уты шулай иттеме?

Бер югалып кузгалалмый тордым,

Әллә яшен тәннән үттеме?

…Сакланганны ходай саклый диләр,

Карт имәнгә якын бармадым.

Сизенепме? Yзем дә  белмәстән,

Ул көн шулай исән калганмын. 

Яшенле яңгырлар бик күп кyрдем,
Туры килде кырда, урманда

Бу коточкыч яшен кинәт булды,

Бүген көн аяз дип торганда.

Өй каршында шомырт чәчәк атты

Өй каршында шомырт чәчәк атты

Ямләндереп бөтен дөньяны.

Чәчәкләре мул булгач ахыры,

Күп җимеш бирергә уйлады.

Ак чәчәкләр хуш ис таратканда,

Ямьгә күмеп авыл урамын

Төнлә килеп чәчәк сындырганнар,

Калдырмыйча сыңар ботагын.

Шомырт теткәләнгән,

Матурлыгы беткән,

Сынган ботаклары салынган.

Чәчәк кенә түгел, явыз бәндә,
Мине шомыртсыз да калдырган.

Явызлардан гарәпләнеп калган,

Шомыртыма карап еладым.

Каhәр төшсен сиңа, явыз бәндә,

Тартышсыннар иде кулларың. 

                                                               2006

                   ***
Әллә шул якларда үскәнгәме,

Истән чыкмый Биләр якларым.

Һич хәтердән чыкмый авырлыгы,
Без яшәгән чорда юлларның.

Уйларымда кайтам әле,

Олы шәhри Биләргә.

Җырлы, моңлы туган ягым,

Калды сагынып сөйләргә.

 Йокысыз бер төн

Сызлый яралар, 

Аяклар, куллар.

       Дегет кебек төн,

       Карадан кара.

“Кеше бармы?”- дип  

Чыгып карасам,

        Җил шаяра икән,

        Минем капкада.

Кояш чыкканчы 

Күзем йоммадым.

         Дөньяны гизде  

         Хыял-уйларым.

Төн буе яңгыр

Яуды, актарды.

         Сызланулардан,

         Җаным тапталды.  
                   ***
Диңгездә дә ярсу чаклар була,

Ярларына үрелә дулкыннар.

Күңелләрне ярып 
Килеп керә кайчак,
Шигырь тудыручы ялкыннар.

Кинәт килеп чыккан кояш кебек,

Яктырып китә күңел,

Зиhенемне алып

Ярылды җыр.
Җырламый мөмкин тyгел.
                    ***

Ябалак кар битләремә куна,

Эреп төшә көмеш тамчылар.

Учым белeн

Сөртеп алам шуны,

Тамчыдан соң тагын тамчы бар.

                     *** 

Вакыт җиткәч чәчкәләр дә сүнә,

Кешеләр дә икән нәкъ шулай.

Чиксез гомер юк ул бер кемгә дә.
Мәңге үлмәс булып, гомер буе,

Мал убыры булып йөресә дә.

            Дөнья матур

 Яшәү бит ул yзе бер зур шатлык,

Шул байлыктан өмет өзмәдем,

Дөнья матур.

Шуның өчен дә шул,

Гел тырыштым, алга үрмәләдем.
Авыр чаклар бик күп булды,

Тик шулай да,

Яшәү ләззәтеннән бизмәдем.

                Сөенеч
Тудыру өеннән кайта берәү,
Шатлыгы зур, эчми исергән.

Биш кыздан соң алтынчыга

Хатын малай китергән.

Очып кайта. Башы күккә тигән,

Шатлыклары сыймый эченә.

-Сөенче! –ди.- Сөенче! –дип дәшә,
Юлда очыраган кешегә.

-Малаем, - ди,- yземә ошаган,

Сөенеч дип кушам үзенә.

-Котлагыз мине! -дип карый,

Таныш - белешләрнең күзенә.

                                                   2006
            Без гаепле
И туган як, Чирмешән буйлары

Бер генәме сагынып кайтканым,
Карлыган аланы карлыгансыз,

«Кәкере күлдә» балан тапмадым.

Чирмешән буйлары күксел томан,

Латра елгаң нигә саеккан?
Алмагач тавында алмалар юк,

Авыл эчкән чишмә боеккан.

Латра болынында печән үсми,

Анда хазер көтү көтәләр.

Болын - сулар коргаксыган өчен,

Туган буын кемгә үпкәләр?!

…Кибәләр елгалар, әрәмәләр,
Кем гаепле алар кипкәнгә?

И, кешеләр, без бит,

Без гепле, 

Табигатьнең кадере киткәнгә.
                                                     2005
               Урак  өсте
Икмәк фронтында көрәш бара,
Машиналар шауы кырларда.

«Яхшы сыйфат, югары темп!» -дигән

Өндәмәләр тора юлларда.

Сынау бара: «Урак-82»,

Кемгә куяр бишле билгесе?

Сынау бирә ашлык агрегаты, 

Сынау бирә hәр бер игенче.
Бригадалар звенолар булып,
Агрегатлар чыкты кырларга.

Тик бер теләк, тик бер олы максат:

Бөтен үстергәнне сакларга!
Кемнeр алда, кемнәр җиңеп чыгар,

Кемнәр өлгер, кемнәр тизерәк?

Икмәк ил байлыгы, ул күп булса,

Илебез дә булыр көчлерәк.

            Yч сакламам
Күпләр белeн мин тату яшәдем,

Булды инде килешмәүләр дә.

Хәрәмәләп көн күргәннәр белән,

Мөмкинме соң тату яшәргә.

Кеше булу җиңел гамәл түгел,
Зур сабырлык кирәк hәм акыл.

Тәңрә безгә, бөек акыл биргән,

Намусыңны җуймый гамәл кыл.

Кайберәүләр бик явыз кылана,

Без баш ими яшибез… диләр.

Мәңгегә килгәндәй кыланалар…

Берәм-берәм китеп беттәләр.

Хатеремдә алар hәммәсе дә.

Бик күпләрне сагнып искәалам.

Берәүләре сагындырмаса да,

Күңелемдә мин үч сакламам. 

                                                   2007  

           … шикелле
Син  нык үзгәргәнсең кебек,
Сәлам да бирмәссең шикелле.

Мин сине әле дә яратам,

Яныңнан китәлмәм шикелле.

Тик синең каршыңа чыгудан

Нигәдер мин куркам шикелле.

Шулай да күңелем түрендә,

Бер өмет саклана шикелле.

Мин сине очыратудан куркам,

Ә кайчан курыкмыйм шикелле.

Җандагы хислeрне яшереп,
Yзеңне чикләргә мөмкинме?
Син инде үзгәргәнсең кебек,

Сәлам да бирмәссең шикелле.

Ашкынып каршыңа чыгыйм да,

Яныңнан китәлмәм шикелле.

      Яшенле яңгырда
Караңгы болытлар килеп,
Каплап алды күк йөзен,
Яшенле яңгыр башланды,

Ә мин кырда бер үзем.

Бер өзлексез яшен яшьни,

Ялт та йолт килә дөнья,

Сискәндереп, җир селкетеп,

Чарт та чорт яшен суга.

Җилләп ява бозлы яңгыр,

Җитмәсә миңа каршы.

Ике куллап башны каплыйм,

Боз тишмәсен дип башны.

Күзләремне ябып чабам,

Җилгә, яңгырга каршы.

Аяк асты саз, пычырак, 

Буталып беткән барсы.
Давыл тынды, яңгыр узды,

Кайтып җиттем авылга.

Шунда белдем ни булганын

Бу яшенле давылда.

Өч йортка яшен сугудан,

Ахыры аргы якта,

Бик зур зыян китергән.
Көтүдәге бер сыерны

Яшен сугып үтергән.

                                         2006

        Авылда  яз
Карлар эреп акты болыннарда
Yләннәр дә, әнә, кабара.
Шомырт, сирень шау чәчәктә,
Алмагачлар бөре чыгара.

Бала-чага hич урамнан керми,
Олыраклар чакырып алмаса.

Сыерчыклар ояда утыра,
Яшь киленнәр өйләр агарта.

Карт-корылар бакчада кайнаша,

Кишер, кыяр, суган чәчәләр.

Ояларда тавыклар кеткелди,

Либип-либип килә бәбкәләр.

Yз эзенә төшкән  елгаларның,

Су тавышы килә челтерәп.
Кояш көлеп җылы нурлар чәчә,

Бөтен табигатне иркәләп.

Язгы чәчү - бик тә кызу көннәр?

«Язның бер көне ел туйдыра!»

Кырда тракторлар тавышына,
Тургай җыры килеп кушыла.

                                                       2006
              1947 нче ел
Хәтеремдә, унынчы январда, 
Җәяүләтеп киттем Биләргә.
Төне буе яңгыр койган иде

Сулар тора күлләвекләрдә.
Ашыкмыйча кышкы юлдан атлыйм,
Чана эзләрендә су тора.

Шул эзләрдән, сулы җирдән атлыйм,

Кыска итек аякны кыра.

Өстә озын бишмәт, чабуыннан,
Тып та тып яңгыр тама.

Ачуланып куям кыш  бабайга:

Саташтыңмы әллә, дивана?

Әллә димен июнь белән,

Ярышырга телиме,

Дөбер-шатыр яшьнәүeнең,

Серен генә белмиме?

Сулы юлдан атлыйм чаптыр-чоптыр,

Авырая бара адымнар.

Тик шулай да юлны дәвам итәм?

Ярты юлда туктап калмыйлар.

                                                                     2003
   Туксанынчы көзем үтеп китә
Туксанынчы көзем үтеп китә.

Белмим алар ничә төрледер.
Фани дөнья күрсәткәнне безгә,

Бер җан иясе дә күрмидер.

Туксанынчы көзем үтеп китә.

Унбиш үлем тотты якамнан.

Уналтынчысы да бардыр бәлки,

Язмыш ничек булыр?

Әйтеп булмый анысын алдан.

Туксанынчы көзем үтеп китә.

Шатлыклар да булды  җитәрлек.
Картлыгым да зарланырлык түгел,

Шуңа аңа шөкер итәрлек.

Туксанынчы көзем үтеп китә.

Күп яшeдем, анысы шатлыклы.

Тагын шулай өмет итәм әле,

Җиңеп булмасмы? - дип картлыкны. 

                                           Декабрь 2006
          Ала карга бәләсе
                                Ала карга ике йөз ел яши  

                                       (халык сүзе)
Гайшәбиләр тыкырыгына күптән,
Бер карт ала карга иләште.

Гомер буе бәпкә күрмәделәр,

Явыз карга hәр җәй йөдәтте.

Әбидән соң килен калган иде,

Инде ул да хәзер сиксәндә.

Ә бу йортта hаман бәбкә үсми.

Шул карт карга урлап киткәнгә.

Гайшәбинең бишенче оныгы,

Саклый торгач карга тотылды.

Карт карганы юктаргачтан гына,
Бәбкә югалтудан котылды.

Олы шатлык хәзер хуҗалыкта,

Каз - үрдәкләр үсә дистәләп.

Көзләр җиткәч каз өмәсе була,

Каз йолкыйлар кызлар бергәләп.

            Яшик әле

Ямле җәйләр үтте,

Моңсу көзләр җитте.

Торналар очалар тезелеп.

Идел өсләрендә
Канат кагып очкан

Акчарлактай идек без элек.

Салкын кышлар үтәр,

Тагын язлар җитәр,

Аккошларым кайтыр сагынып.

Матур язларда да,

Ямле җәйләрдә дә,

Яшиселәр килә сау булып.

Гөрлeвекләр тынар,

Талларымда тагын

Сандугачлар сайрар талпынып.
Фани дөнья яме,

Яшәүләрнең тәме,

Яшик әле җирдә шат булып.

                                                          2007
  Ишек алдым ямьләнде
Такта япкан лапас эчем,

Карлыгачка ошаган,

Лапас эче епсәсенә,

Оя ясый башлаган.

Карлыгачым гүзәл кошчык,

Бигрәк җитез икәнсең.

Кай арада кайтасың да          

Тагын очып китәсең?
Җитез кошым, карлыгачым,
Бигерәк уңган кошчык син.

Шул арада балчык ташып,

Оя да өлгерткәнсең.

…Нинди шатлык, күкәй салып,

Балалар да чыгардың.

Ямьле итте, җанландырды,

Карлыгач ишек алдын.

                    ***

“Картайган ул”, - дип сөйлиләр 

Ышанмагыз андый ялганга.
Кырык ике ел гына бит,

Мин илледән узганга.

                                    Август 2008

           Мандолина
Түгәрәктә бер кыз уйный,
                                Мандолина кулында.
Яшьләр җырлый, яшьләр бии,

Мандолина моңына.

Көмеш кыңгыраулар мени,

Моң агыла куллардан.

Моң агыла үткәннәрдән,

Артта калган еллардан.

Медиатор биеп тора,

Мандолин кылларында.

Алсу гөлләр чәчәк атсын!-

Ди кебек,- юлларында.
Сагышлардан аера ул,

Кылларны саный-саный.

Әллә былбыл, әллә тальян,

Әллә кенeри сайрый.

Сөелергә,  сөешергә,

Чакыра мандолина.

Яшь йөрәкләр берләшәләр,

Сөю булганда гына.

Күңелләрне җилкендерә,

Гел таныш моңнар гына.

Таныш тyгел йөрәкләрне,

Мандолин таныштыра.

                                                     2004
          Yги ана яфрагы

Нигә сиңа «үги» диеп,
Начар исем биргәннәр?

Yги итми синнән күпләр,

Дәва ала белгәннәр.

Күпләр сине белмиләрдер,

Күрсә дә җыймый - өзми.

Бары авыру килсә генә,
Кешеләр сине эзли.

Мин yзем шулай hәр җәйдә,
Очыратып җыеп куям.

Авыру чакта кирәк була,

Эзләми ал да куллан!

Белмим нигә «үги» диеп

Сиңа исем биргәннәр?
Куллана сине бик күпләр,

Дәвалана белгәннәр.

                                      Июнь 2005

              Авыл киче
Язның гаҗәп матур авыл киче,
Тәмле сирень исе таралган.

Кошлар тынып ояларга кунган,

«Ильич» лампалары кабынган.
Күл буенда таллар моңсуланып,

Карашларын күлгә салганнар.

Бакалар кычкыра айга карап,

Кошлар гына тынып калганнар.

Клуб яны, кемдер тальян суза,

Yзeкләрне oзеп шундый сыздыра.

Капка төпләрендә карт-карчыклар,

Һава сулап, сөйлeшеп утыра.

Егет, кызлар клубка ашыга,

Ул анда, дип, клуб түрендә.

Түбән очтан берәү җырлап килә,

«Хәлил кайткан!» - диләр быел да.
Һәр җәй шулай сагынып кайта ул,

Җырлап йөри бөтен авылга.

            Дулама  җил
Дулама җил, исмә болай,

Тирә якны ватып, җимереп.

Хисләремнең матурларын калдыр,

Начарларын ал син себереп.

Кешеләргә бәлә алып килеп,

Вакыт-вакыт нигә дулыйсың.

Без төзибез, ә син җимерәсең,

Җимермәгән елың бармы соң?
Матур гына талган җилләр була,
Һәр чак шулай гына булсаңчы.

Дөнья үзе дә бит тыныч түгел,

Җил-давыллар аның юлдашы.

Гомер юлым җилләп-шаулап үтте,
Әллә җил-давыллар кушылган?

Кирәкме соң безгә кырыс тормыш,

Тыныч кына үтсә ни булган.

                                                           2004
               Колын
Нәфис бәкәлләрен ялтыратып,
Чаба колын яшел болында.

Ә әнкeсе кешнәп куя шул чак:

Җитәр инде, җитәр, кил монда.

Әнкәсенә каршы кешни колын,

Yзәнлектә көмеш чын ята.

Ике кешнәү бергә кушылганда,

Күңелләрдә шатлык уята.

Йөгерә колын әнкәсе янына,

(Ана кадерле бит кемгә дә)

Яш биянең имиләре тулган,

Колынкаен көтә имәргә.

Нәни коерыгын селкә-селкә,

Сөт имәдер колын хуш китеп.

Ә яшь бия баласына карый,

Күптән күрмәгәндәй, үз итеп.  

                                                   2006
     Карак  саескан

Шәhәр уртасында яшим,

Урман, кырлардан ерак.

Балконыма җимлек куйдым,

Песнәкләргә дип уйлап.

Көчле җилле, кар-буранлы,

Эт тә йөрмәс бер көнне,

Килгән бит бер карак саескан,

Ашарга минем җимне.

Агачтан агачка күчеп,

Бик тиз генә килде дә,

Ит кисәген алып очты,

Карап калдым сизми дә.

Ачыккан инде ул, мескен,

Буран диеп тормаган.

Шуңа ул балконга килеп,

Ит кисәген урлаган.

… Саескан да кеше кебек 

Хәзер шәhәргә күчә.
Кешеләрдән өйрәнептер,
Урлашып гомер итә.

   Атларның күрдем төрлесен
Хатеремдә: ун яшләрдә идем,

Абый белән киттем болынга.

Икәүләшеп ат тотарга бару,

Дилбегәләр абый кулында.

Байталыбыз усал бия иде,

Yзе явыз, начар холыклы.
Коерык астына дилбегә керсә дә,

Сиеп, сиеп тибә – кытыклы.

Болынга тышаулап җибәрсәк тә,

Тышавын сала ул, тоттырмый.

Кулыңда таяк булмаса,

Янына да якын китерми.

Колакларын йомып, иреннәрен жыерып,

Тешләрен күрсәтеп алды да,

Томырылып өcкә килә, явыз,

Чебен иманы юк малайга.

…Абый белән дилбегәне сузып,

Ике очтан икәү тоттык та,

Әйлeндереп алырга уйлыйбыз,

Юк, башкача булмый тотып та…

Тик байталым гына бирешмәде

Тешләрен ыржайтып,

Колакларын йомып,

Томырылды минем өстемә.

Yкереп елап мин читкә ташландым,

Ә байталым куып җитте дә,

«Шарт» иттереп тешләп алды,

Минем тyбәтeйне теш белә.

Аякларым җирдән күтәрелде,

Күпмедер чәчем дә йолкынды.

Ә байталым мине җиргә ташлап,

Сикертмәгә  читкә омтылды…

…Шуннан соң мин бияне тотарга,

Буш кул белән бармадым.

Бер кулымда йөгән, икенче кулымда,

Hәр чак булды минем таягым.  
       Җиләккә баргач
Тырышып җиләк җыйганда,
Чумып татлы уйларга,

Савытларны тутырдык та,

Кайтырбыз дип торганда,

Караңгы болытлар алып,

Котырып килде давыл,

Булды куйды мәшхәр көне,

Күренмәс булды авыл.

Җил котыра, тузан уйный,

Түзәргә юк давылга.
Борылдык та әй чабабыз,

Элдертәбез авылга.

Аяклар җиргә тимиләр,

Давыл күтәреп бара.

Җиләкләр түгелеп бетте,
Һич күренми ак-кара.

Арттан килә көчле яңгыр,

Җир белән күк тоташкан.

Куркуларга hич чама юк,

Яшен сукканда арттан.

Бер ни күрмичә чабабыз,

Тау читенә җиткәнмен.

Җил күтәреп илтеп салган,

Тау астына төшкәнмен.

Аңга килеп торып бастым,

Кулымда буш чиләгем,

Берне дә бит калдырмаган,

Җилгә очкан җиләгем.

Кайгым җиләкләдә түгел,

Куркыныч яңгыр килә.
Янә йөгерә башладым,
Бирелеп җил иркенә.
Уңга-сулга карарга юк,

Күзне ачкысыз тузан.

Салам, чyп-чар, әллә ниләр,

Сөйләп аңлатмый торган.

Ышыкланыр урын эзлим,

Бер сараймы, келәтме.

Шишаралы, бозлы яңгыр,

Ну бирде дә кирәкне.

 …Давыл узгач авылны да,
Җил танымаслык иткән.

Бер өйнең дә түбәсе юк,

Давыл күтәреп киткән.

      Җәмилә
Клуб тулы яшьләр бүген.

Бармаганнар «аулак»ка.

Искәндәрне озаталар

Армиягә, солдатка.

Һәр кем яхшы киңәш  әйтә,
Хәер-фатиха бирә.

Эч серләрен әйтә алмый,

Бөтерелә Җәмилә.

Кич тә бетте, клуб тынды,

Бар да өенә китте.

Искәндәр кайтасы юлда,

Җәмилә аны көтте.  

Кулында аның кулъяулык,
Матур итеп чигелгән.

«Мин сине көтәм, Искәндәр!»,

Дигән сүзләр тегелгән.

Тик Искәндәрне урамда,

Егетләр чорнап алды.

Җырлап урам әйләнделәр,

Җитә язды таң алды.

Таң әтәчләре кычкырды,

Урамнар тынып калды.
Искәндәр дә яктыра дип,

Өенә китеп барды.
Урам чатында күреп
Кызның янына килде.

«Фермага барасыңмыни?

Иртә чыккансың»,- диде.

«Дежурым иде шул минем»
Дигән булды Җәмилә.

Ә үзе бер сүз тапмады,

Эч серләрен әйтергә.

-Сау бул инде, Җәмилә,

Без сигездә китәбез. 

Мин бик шат булыр идем,
Озатырга килсәгез.

-Килермен. - диде Җәмилә,

Кулын сузды егеткә.
-Менә сиңа, истәлеккә, 

Бәлки алырсың искә.
Шулай диде дә, Җeмилә,
Кинәт тотлыгып калды.

-Фермага соңга калам, - дип

Ашыгып китеп барды.
                ***

Карап калды Искәндәр,
Яулык матур чигелгән.

«Мин сине көтәм, Искәндәр!»

Дигән сүзләр тегелгән.

Шуннан канатлы кош кебек,

Өйлeренә омтылды.

Арулар, йокы калулар,

Барысы да онтылды.

Кайтып тормады Җәмилә?

Шуннан фермага китте.

Тиз генә эшен бетереп,
Кайтырга өмет итте.

Тик фермада гына эшләр,

Ул дигәнчә бармады.

Эшли торгач озатырга,

Китәр вакыт калмады.

Санаулы вакыт тиз үтте.

Җитте китәр сәгатләр.

Искәндәрне озатырга,

Килеп җиттеләр яшләр.

Машина килеп туктады,

Кузовка халык тулды.

Искәндәрнең генә күзе

Ферма юлында булды.

-Кузгалабыз, - дип әйттеләр.
Гармун уйный башлады.

«Сез китәсез, без калабыз...»  

Яшьләр җырлый башлады.
Җыр тавышлары астында,

Машина да кузгалды.

Ни кадәрле ашыкса да,

Җәмилә соңга калды.

Бер айдан соң ил читеннән,

Җәмиләгә хат килде.

Шатлыгыннан Җәмиләнең,

Түбәсе күккә тиде.

«Чиккән кулъяулык бирдең дә,
Озатырга килмәдең.

Шуннан бирле сине уйлап,

Өзгәләнә үзәгем.

Чигеп язган сүзләреңне,

Синең вәгъдәң дип саныйм.

Сине искә алган саен,

Кулъяулыгыңа карыйм».
…Хатлар яза Җәмилә,

Шатлыгын, сагышларын.

Намусына кер төшерми,

Көтәргә тырышканын.

Шулай кабынды мәхәббәт,

Икесе ике җирдә.

Yзлeре аерым булса да,

Йөрәклeре гел бергә. 

                  Улыма
Рәхмәт, улым, әти, әни диеп,

Һәр чак янып-кибеп яшәдең.

Кадерен белеп әти, әни белән,

Бергә, бергә тату яшәүнең.

Ихтибарлы булдың, ихтирамлы,

Туган янлы, йомшак күңелле.

Кирәк чакта hәр чак ярдәм иттең,

Шатландырып безнең күңелне.

Хатының да чын, ярдәмле булды,

Туган янлы, якын, хөрмәтле.
Yзегез дә күрсәгез иде дим,

Сез безгә күрсәткән хөрмәтне.

Син акыллы балалар үстердең,

Тырыш hәм эшлекле булдылар.

Дәy әни дә дәү әти дип безгә,

Һәр чак ихтирамлап тордылар.

Улым, сиңа бик зур рәхмәт!
Безнең хәлләрне белдең.

Yзең кайттың да, авылдан,

Яныңа алып килдең.

       Кызларыма
Кызлардан бәхетле булдым,

Yземә ошап туганнар.

Сандугач балаларыдай,

Бар да матур, уңганнар.

Ләмигасы, Әлфиясе,

Лируна, Зөлфиясе,

Туган яклы, кешелекле,

Бар да тәүфик иясе.

Әлфиябез Чиләбедә,

Зөлфиябез Чаллыда,

Лирунабыз Астанада,

Ләмигабыз Чулпанда.

Оныкларым унга җитe,

Оныкчалар ундүрткә.

Һәммәсе дә акыллылар,

Барысы да тәртиптә.

Рәхмәт яусын кызларыма,

Кайгы китермәделәр.

Акыллылар, сөйкемлеләр,

Безне дә иркәлилр. 

Ерак булса да аралар,

Гел килгәләп торалар,

Шалтыратып, хатлар язып,

Хәлне белгән булалар.   
   Ник аерды безне язмышлар
                    (җыр)

Карлар эреп акты,

Шаулап бозлар китте,

Гөрләвекләр акты елгада.

Сине уйлап инеш буйларына чыгам,

Сагынуларыма юк чама.

Син кайда соң иркәм,

Беләсеңме икән,

Сагынып көтүемне син минем?

Онытырга кирәк,

Hич аңламый йөрәк,

Күрешүләр мөмкин түгелен.

Гoрләвекләр тынды,

Матур язлар килде,

Тиздән чәчәк атар шомыртлар.

Синсез бик күңелсез,

Язлары да ямьсез,

Ник аерды безне язмышлар?

   Мин язларда калам
Югалтмагыз мине…

Мин язларда калам,

Язгы ташкыннардан көч алам.

Чирмешән бозында агып барам,

Төннәрендә боз өстендә учак ягам.

Яз шатлыгы эчемә сыймый

Җырлап барам.

Күңелгә хуш яз җилләрен

Кочагыма алам.

Йолдызларга сәлам биреп,

Төпсез күккә багам.

Яфрак ярган каеннарга карап,

Уйга мин калам.

Язгы хисләргә рухланып,

Мин язларда калам.

          Җиз кыңгырау
Җиз кыңгырау, җиз кыңгырау,

Җиз кыңгырау чыңнары.

Яшьлегемдә күп тыңладым,

Җиз кыңгырау моңнарын.

Җиңел арба, пар ат җигеп,

Кыңгыраулы атларда

Озаткан бар егетләрне

Ил чикләрен сакларга.

Җиз кыңгырау чыңлап торды

Дугаларда, юлларда.

Җиз кыңгырау тагып кына,

Yтте элек туйлар да.

Сагынып сөйлибез хәзер,

Кыңгыраулы туйларны.

Күңелләрдән hич тә китми

Җиз кыңгырау моңнары. 

     Дуслык ныгый барсын
Идел белән Урал аралары,

Татар җире, башкорт даласы.

Кайда булсак та без үз кешеләр,

Дине уртак, уртак догасы.

Җырларыбыз, моңнарыбыз уртак.

Иманыбыз бер үк Коръәннән  

Без күршеләр булып яшәгәнбез,

Чал тарихтан, бик-бик күптәннән.

Татар-башкорт hәр чак бергә булды,

Бергә булды, бергә  сыналган.

Башкорт Уралыннан күтәрелсә, 

Татар Иделеннән кузгалган.

Бабамнардан калган иске гадәт:

Кыз бирешкән, кызлар алышкан.

И, җәмәгать, без бит бер тугандай,

Җир-су уртак, уртак язмышлар.  

Бозылмасын иде элемтәләр,

Саклансыннар гореф-гадәтләр.

Дуслык ныгый барсын,

Эзләмәсәк иде,

Туганлыкны бозар сәбәпләр.

 «Миләшләр»  китабыннан 

  Әлегә әле май уртасы гына

Әлегә әле май уртасы гына,

Чияләрнең чәчәктә чагы.

Игенченең басуларга чыгып,

«Сабаннарда сайрашыр» чагы.

Әлегә әле май уртасы гына,

Яшь йөрәкләр канатланыр чак.

Көрәшченең сабан туйларында,

Әзерләнеп күкәй эчәр чак.

Әлегә әле май уртасы гына,

Табигатьнең уянган чагы.

Чабышкының тәүге узышларда,

Канатланып бер очар чагы.

Әлегә әле май уртасы гына,

Алда әле матур җәйләр бар.

Печән чапкач тургай җырын тыңлап,

Күләгәдә ятасылар бар.

Әлегә әле май уртасы гына

Ямьле җәйләр көтә күңелләр,

Табигаттән мәрхамәтлек сорап,

Yтеп тора газиз гомерләр.

Юкәле аланда кичке тынлык
Эңгер төште урман аланына,

Хуш ис белән тулды бар hава.

Кояш китте. Офык читендәге,

Ак болытлар гына аланда.

Кичке тынлык басты урман өстен,

Йоклый бугай саескан, күке.

Чәчәк аткан матур юкәләрдән

Аңкып тора тәмле бал исе. 

Рәхәтләнеп тыңлыйм шул тынлыкны,

Бал исеннән күңел исерә.

Эссе көндә әлсерәгән җанга,

Күкерәкне ярып көч керә.

Юкәле аланда кичке тынлык,

Җаның тәнең белән эрисең.

Хисләр ташый,

Җыр hәм шигырь булып,

Арыганыңны да белмисең.

        Кышкы тәрәзәләр

Кышкы тәрәзәләрдә кар сүрәтләр:

Ак каеннар, бөдрә таллар бар.

Еш карыйсың икән тәрәзәдән,

Булмаса яныңда сөйгән яр.

Тәрәзәдә ап-ак кар сүрәтләр,

Артларында карлы ак урам.

Берәр җиргә китсәң, мин гел шулай

Сине көтеп уйланып торам.

Тәрәзәдән күреп каршы чыгу,

Нинди шатлык, нинди күңелле.

Бер – береңне көтеп каршы алу,

Yзе бер зур бәхет түгелме?

Тәрәзәдән тәрәзәгә күчеп,

Карап йөредем дә үзеңне,

Бармак белән карлы тәрәзәгә,

Язып куйдым синең исемне. 

   Сау булыгыз, ямьле җәйләр

Һәр ел керәм шулай мин көзләргә,

Җәйнең уңышларын барларга.

Печәнен дә чаптык, борчагын да,

Азык әзерләдем малларга.

Сау булыгыз, сабан чәчүләре,

Сау булыгыз, урак урганнар.

Яңа уңыш көзге уҗымнарда,

Көтә мине кышкы бураннар.

Басулар буш, игеннәр урылган,

Тургай җыры да юк күкләрдә.

Саубуллашам ямьле җәйләр белән,

Кереп барам инде көзләргә.

Беләм, матур җәйләр тагын килер,

Агачларым җимеш бирерләр.

Эшләп үткән җәйләр кире кайтмас инде,

Кире кайтмый үткән гомерләр.

Талларымнан сандугачлар китте,

Күктә кыек казлар тавышы.

Ямьле җәйләр белeн саубуллашып,

Көзләремә кереп барышым.

Каеннардан сары яфрак ява

Каеннардан сары яфрак ява,

И гомернең моңсу көннәре.

Яфрак очкан моңсу чаклар

Уйландырмый икән кемнәрне.

Каеннардан сары яфрак оча,

Истәлеге үткән җәйләрнең.

Җилләп, җилләп салкын яңгыр ява,

Көзләре дә быел yзгәргән…

Каеннардан сары яфрак оча,

Аяк астын сап-сары иткән.

Җәйләр үткәне дә сизелмәде,

Ник бу гомер тиз үтә икән.

Каеннардан сары яфрак ява,

Көз дә җиткән икән, и дөнья!

Тиздән менә карлар оча башлар,

Картаябыз икән бер елга.

                     Рәхмәт сиңа

Рәхмәт сиңа мине сайлап алган өчен,

Гомерлеккә сөйгән ярың иткән өчен.

Барлыкны да, юклыкны да бергә татып,

Озын-озак тормыш юлын үткән өчен.

Рәхмәт сиңа миңа бәхет биргән өчен

Киткән чакта мине сагынып көткән өчен.

Гомер буе уңган-булган хатын булып,

Тәмле-тәмле ашлар пешерә белгән өчен.

Рәхмәт сиңа киң күңелле булган өчен.

Туганнарны хөрмәт итә белгән өчен.

Һәр кем өчен янып-көеп торган өчен.

Рәхмәт сиңа уллы-кызлы иткән өчен,

Тәрбияле итеп үстерә белгән өчен.

Гаилә арбасын тырышып тарткан өчен.

Рәхмәт сиңа мулла кызы булган өчен,

Ничә кусалар да теләп укыган өчен. 

Абруйлы мөгәллимә булган өчен.

Мең рәхмәт бәхетле була алган өчен.

         ДҮРТ  ОЧЫРАШУ

               Күзгә күз

Август ае. Миңа ун  яшь иде.

Әти кайтты кичегеп юлда.

Атны турады да миңа кушты:

-Атны илтеп кайт, -дип, болынга.

Әти мине атка атландырды.

Ат  тезгәнен бирде кулыма.

Капка ачып безне чыгарды да,

-Хәерле юл,- диде юлыма.

Урам буйлап  ашыкмыйча киттем.

Тауны төштем чишмә буена.

Атка су эчереп юлга чыктым.

Җырлап барам урман буеннан.

…Урман артында Латра болыны,
Атлар кайда, берни беленми.

-Гәрәй абзый, сез кайда?-дип дәшәм

Атлар кайда? Берни күренми.

Атлар пошкырганы ишетелде

Алар әнә анда, уңда икән.

Атым шунда йөгрә башлады.

Ул миннән дә яхшы сизгер микән?
Атлар көтүчесе каршы алды.

-Нишләп болай соңга калдың бик?

-Курыкмыйсыңмы төнлә йөрергә?

Сер бирмәдем,

Әйттем: «Курыкмыйм»-дип.

Йөгәнемне тотып кайтып киләм.

Ат итүче хәбиб очырады.

-Мине көт  әле син, малай,-ди.

Аны көтүемне сорады.

 -Ярар,-дидем. Шулай да көтмәдем,

Бер ачуым  аңа бар иде,

Әле кичә генә: «Куркак!»-диеп                             

Мыскыллаган иде ул мине.
…Менә ашыкмыйча кайтып киләм.

Исәп урман аша кайтырга.

Борылышка җиттем дигәндә,

Бүре килеп чыкты каршыга.

Эт дип торам,

«Мах, мах» -дигән булам,

Ә ул утырды да, тик тора.

Ат йөгәнен болгыйм, куркытырга

Шап-шап итеп мин җиргә орам.

Юк, кузгалмый, каhәр, тик утыра,

Күзләре фонарьдай ялтырый.

Курку төште,

«Каhәр суккан бүре,

Мине, - дим,- авылга кайтармый!»

Кире китеп булмый бит инде дип,

Йөгәнемне болгап,

Сулга таба чигенә башладым.

Һаман артым белән барып,

Килгән юлга табан атладым.

Аннан, бүре ерагырак калгач,

Борылып алга йөгерә башладым.

Тау астына төшкәнче йөгердем,

Тауны төшкәч борылып карасам,

Тау өстендә тора, хөрәсан!

Ерак та калмаган, ичмасам.   

Аягым астында ташны шәйләп,

Шуны бәргән идем бүрегә,

Урыныннан да ул кузгалмады

Куркак түгел икән бүре дә.

Тау астыннан тизерәк алга чабам,

Йөгерә-йөгерә карый артыма.

Явыз бүре мине куып җитеп,

Сикерер күк минем башыма.

«Алмагач тавы»на җитеп килeм.

Тау өстендә этләр

Ярсып-ярсып   өрә башлады.

«Әhe!»,- димен, бүрене сизәләр. 

Мин дә йөгерүне ташладым.

Тау өстеннән берәү төшеп килә,

“Суга төшә”-, димен, бу апа.

«Мондый чакта нишләп йөрисең?-дип

Кая баруымны сораша.

Чапканымны сиздермәскә теләп,

«Болынга ат иттем, апа»,-дим.

Аның белән чишмәгәчә барып,

Сусавымны басып су эчтем.

Арттан бүре килгәнне әйтмәдем,

«Рәхмәт, апа»,- дип кайтып киттем.

Тау өстендә hаман этләр өрә,

Димәк бүре миннәнән калмаган.

Иртә белән бер хәбәр таралды:

Кемнеңдер сарыгын ашаган!…

Әнием мине бик ярата иде.

Һәр чак каршы алды юлымнан.

Бу юлы да каршы чыккан иде

Җырлап кайтканымны тыңлар өчен,

Кайтыр диеп урман юлыннан.

Каршы алды: «Нигә озак, улым?

Нишләп бүген син аннан кайттың?

 Берәр хәл булдымы юлыңда?

Көтә-көтә аптырап беттем.»

Эчәсем килде дә…дигән булдым,

Ни булганын аңа әйтмәдем.

Ни булганын сөйләп

Кәефен бозмадым әнкәйнең.

                                               Июль 2008

                   Сибай  алашасы

Yткән гасыр иде.Утызынчы елның,

Yтә суык кышкы көнендә,

Әтиемне илтеп кайтып киләм

Матак дигән район үзәккә.

Шушы юлда Сибай алашасы

И-и үтте дә минем үзәккә.

Улбагарны, үзәннәрне үттем,

Җиңел шуа чана, ат яхшы.

Юлым ерак әле, урман үтәсе бар,

Төн уртасы җитәр кайтканчы.

Атны туктаттым да төшеп бастым,

Тыныч кына чана артына.

(Җиңел йомыш үтим)

Карамыйча гына артыма.

Дyрт-биш чакрым алда урман күренә.

Якты чакта аны үтәсе,

Мулла  авылын чыгасы да,

Сабанчыга кайтып җитәсе.

Шундый уйлар белән, (эшем беткәч)

Кинәт артка борылып карасам,

Тыныч кына, миңа сиздермичә,

Китеп барган минем алашам.

Инде нишлим? Чаптым ат артыннан,

Авыр толып җирдән, түз генә.

Чанага сикерәм дигән идем

Йөгереп китте атым тиз генә.

-Ах, явыз! -дип, тиргәп, тагын чабам,

Авыр толып баса җилкәдән,

Юньсез хайван, үзе ерак китми,

Атлап бара башлый янәдән.

Толыбымны салып кулга алдым,

(Болай булыр димен жайлырак) 

Утыртмаса башка чарам да юк,

Сабанчыга әле юл ерак.

Тик өметне бер дә өзмим әле,

Толып тотып тагын йөгерәм.

Ә ул, явыз, тагын китеп бара.

(Сибай тәресе!- дип сүгенәм.) 

Биш мәртәбә шулай кабатланды,

Тәмам хәлем бетте, тирләдем.

Елар хәлгә җитеп Сибай атын,

Каhәр суксын диеп тиргәдем.

Кышкы юлдан шулай авыр атлап,

Өметсезлек белән барганда,

Сибай аты кинәт туктап калды,

Каршы килгән атлы булганга.

И шатланып чанага ташландым,

Югалды ачуым атка да.

-Рәхмәт, абый!- димен олаучыга, 

Ә ул көлеп бара чанада.

Күз бәйләнде. Алда кара урман.

Беләм анда бyре барлыгын.

Курка-курка гына атны куам,

(Күңелем тели аның саулыгын.) 

Тиргим атны:

Әгәр дә син болай кыланмасаң,

Бу кара урманны яктыдарак 

Узар идек, димен, ичмасам.

Ул чак минем унөч яштә чагым,

Башыма килә төрле уйлар.

Бер алдыма, бер артыма карыйм

Менә-менә,  төсле, бyре килеп чыгар.

Уйлаганым чынга туры килде:

Без урманны чыгып җиткәндә,

Алда бер кара шәүлә кyренде,

Уңышлы юл өмет иткәндә.

Кинәт атым ике аякка торып,

Yкереп бер кешнәп алды да,

Томырылып алга ташланды.

Бүре атка сикермичә,

Янга тайпылып калды.

Ә мин чана төбенә сеңдем дә,

Башны күтәрмичә ятам,

Бүре безне куып җитеп,

Өскә сикермәсен, дип арттан.

Бераздан соң дилбегәне тоттым, 

Борыла-борыла карыйм артыма.

Артыбызда кар бураны уйный,

Бар көченә чаба ат кына.

Бара торгач атым да сүрелде,

Алда авыл, өйләр күренде.

Шатлыгымнан атны мактыйм:

Акладың бит, Сибай, үзеңне!

Мулла авылын әкерен генә үттек.

Әле җиде чакрым кайтасы,

Болай кайтсак төн уртасы җитәр,

Әйдә, чап, Сибай алашасы.!

Атлар йорты. Конюх каршы алды:

-Нигә болай озак, нишләдең?

-Сибаеңның начар гадәтләрен,

Нигә,- димен,-  әйтеп бирмәдең?

-И, энем, -ди Хайрулла абый,-

Кичер бу хәтерсезне,

Күплeрне җәяү йөретте,

Сибайның хәерсезе…

Акылын белсәң яхшы ат ул,

Сабан туенда да җиңүче .

Ерак юлга Сибайны алалар,

Тазалык белән дә беренче.

            ---------------

Yткән гасыр иде

Утызынчы елның,

Зыкы суык кышкы көнендә,

Әтиемне илтеп кайтып киләм

Матак дигән район үзәккә.

Япан кырда Сибай алашасы

Шулай үтте минем үзәккә.
                                     Июнь  2008   

      Өченче  очырашу

Новый Мирда укыган чак иде,

Кайткан идем авылга, ялга,

Якшщмбе көн, янә җыендым да

Киттем мәктәбемә укырга.

Унбер чакырым юл, ә алтысы урман,

Бераз кисенке бар уртада.

Саллы гына таяк сайлап алдым,

Юлдаш бит ул, таяк булса да.

Шомлы урман…

Бер ялгызым атлыйм.

Юк бу юлда минем киңәшчем

Бар ышаныч шул таякта кебек,

Шул таяктыр минем иптәшем.

Кисәнкедә юллар төрле якка,

Карап барам - юлны ялгышмыйм.

Кyңелемдә шом - курку бар төсле,

Тик шулай да бер дә бирешмим.

Менә  алда юл аермасында,

Кемдер  тора, әллә бүреме.

Белмим ни өчендер шул чак

Курку басты минем күңелне.

Эттер диеп: «Пошел» -дип кычкырдым,

Таягымны өскә күтәрдем.

Ә ул селкенми дә, тора бирә,

Әйтерсең лә бер ни әйтмәдем.

Гомеремдә минем бүре белән

Бу өченче очрашу иде.

Шунлыктанмы ниндидер ышаныч,

Бу минутта миңа көч бирде.

Уйга калып як ягыма карыйм:

Yлән баскан куе агачлар.

Әйләнеп узарга бер җай да юк,

Туры китәр идем, бyре бар.

Бер адымда гына минем алда

Агач  ята, утын пуләне.

Шуны кулга алып, бар көчемә
Бүрегә аттым шул пүләнне.

Бүре кинәт янга сикерде дә,

Куаклыкка кереп югалды.

Ул утырган җирдә «шап» итеп,

Пүлән генә ялтырап калды.

Куак арасыннан  явыз бүре

Минем өскә сикермәсен дип,

Урманны чыкканчы йөгердем

Шатлыктан куанып үзем дә.

Мәктәп директоры каршы алды

«Нигә соңга калдың, малай?»- дип.

-Урманда бүре очырады,

Бүре юл бирмәде озак, -дим.

                                             Июль   2008 

       Дүртенче  очырашу
Гоголихо!- диде шофер.

Мин шунда төшеп калдым.

Авылга кермичә генә
Уракчыга юл алдым.

Гоголихо күрше авыл,

Аннан болын, Чирмешән.

Чирмешәннең уң ягында

Минем авыл, мин үскән.

Билдән үлән, юлсыз барам,

Таяк белән аралап,

Авыл башында күпер дип,

Шул турыга чамалап.

Кояш инде түбән төшкән,

Тик шулай да пешерә.

Yлән ерып бара торгач,

Мине тиргә төшерә.

Яр буена килеп җиттем.

Иске күпер күренми.

Елга буен таллар баскан,

Ни бары да беленми.

Аптырап карап тордым да,

Инде, диеп, нишләргә?

Карак кылдым уңга таба

Күпер эзләп китәргә.

Шул чак артыма карадым,

Yзем дә белми нигә?

Илле метр булыр арттан,

Эземнән бүре килә!

Уңга таба бераз киткәч,

Янә борылып карадым,

Яр өстендәге бүрегә:

-Каз ауларга килдеңме? -дип

Таяк белән янадым.

Ни өчендер бу минутта

Мин үземне нык тоттым.

Бер дә каушап калмый гына,

Юлымны дәвам иттем.

Дүрт чакырым шулай бардым,

Арып  тирләдем - пештем.

Күпер янына утырып

Юлчы машина көттем. 

                                  Август  2008

                       УРТА  АЗИЯ  ИСТӘЛЕКЛӘРЕ

                                 1936 – 1937 ел
             Исфарада
Таулар арасында бер шәhәрчек,

Тау елгасы ага Исфара.

Суы салкын, тешне сындырырлык,

Котырып агуына юк чама.

Елга исмен шәhәргә биргәнме,

Белмим, шәhәр исме елгада?

Исфарага барып эш  эзләргә,

Туры килгән иде, миңа да.

Тамагымнан таджик агайларга,

Өрек җыеп йөргән булам да,

Кичен кайтып моңаеп утырам,

Гармун уйнап ялгыз чоланда.

Эшсез йөреп шулай бер ай үтте,

Кесәләр бушады, нишләргә?

Әрнеп сыкырап тальянымны саттым,

Кирәк бит ничек тә яшeргә.

Шулай эзли торгач, көтмәгәндә,

Миңа да бит «бәхет» елмайды.

Әйдә, диде тимер юл мастеры, 

Мине вакытлыча эшкә алды.

Көннәр буе тимер юлда эшлим,

Эчтә «бүре улый», тамак ач.

Кичкә таба күзләр тона башлый,

Ипи дә су минем бөтен аш.

Бер ай йөрдем тимер юл төзәтеп,

Шуран белән ике арада,

Аннан тагын эшсез…

Китеп бардым янә,

Эш эзләргә башка калага.

    Кәттә Курган

Килеп төштем, яңа кала,
Кәттә Курган исеме.

Исеме Кәттә булса да,

Ошамады җисеме.

Җырлап куям: Кәттә Курган,

Мин синдә булган идем,

Тынчу барак, кысан бүлмә,

Шунда мин торган идем.

Мамык цехы, мин төяүче,

Конвеерга тюк ташыйм.

Сиксән кило, ташый торгач,

Әйлeнә башлый башым.

Көн дә смена ярым куам,

Бер ай булды, юк алмаш.

Гөбәдәй шеште аяклар,
Атлый да алмый, шабаш.

Башлыка кердем ял сорап,

Ул миңа ял бирмәде.

Мине шул шешенгән килеш,

Эшләтергә теләде.

Врач әйтте: - Сиңа бердә,

Монда эшләү ярамый.

Күчә күр син башка эшкә,

Бер нәрсәгә карамый.

Кәттә Курган каласының,

Матурлыгын күрмәдем.

Өстәлдәй зур тюклар ташып,

Сыкрап үтте көннәрем.

             Дөнья гизеп
Тимерлекне үтеп кайтып киләм,
Дөнья гизеп Азия якларын.

Шәhәрлeрен күреп, кишлакларын,
Өрек бакчаларын, тауларын.

Тик туган як hаман истә булды,

Күңел булыр җир тапмадым.

Кәттә Курган, Бохара, Исфара,

Джизак, Кирмәнә hәм Каракүл.

Мин булган, эшләгән төбәкләр

Күченеп эшләп йөрдем.
Тик шулай да уңмады теләкләр,

Оэаклап эшләргә эш тә юк.

(Ипигә дә җитми акчасы)
Ялгызлык йөрәкне телгәли.

Сагынам, уйда гел туган як,

Һич күңел утырмый, ни кылмак.

Май ае, мин юлда, кайтышым,

Биштәрдә бер кадәр бүләкләр.

Вагонда сөйлeшеп кайтабыз,

Күңелдә шатлыклы өметләр.

«Өйдә,- дим,- әниләр көтәдер,

Сагынып, тәрәздән күз алмый.

Өч көннән Инзада булабыз.

Ә аннан Норлатка күп калмый».

Төн уртасы, Казалинны үттек,
Бөтен вагон йоклап ятканда,
Барыбызны шунда таладылар,

Ирек бирми авыз ачарга.

Наган терәп биштәрне алдылар.

Yлем белән янап талыйлар.

Бернәрсәсез калдыру җитмәгән,

Әле тагын акча даулыйлар.

Талаучылар үз юлына киткәч,

Кинәт вагон эче җанланды.

Кемнeң нeрсә алганнарын сөйләп,

Кычкырып елаулар башланды.

Башым катты. Елый алмый торам.

Кyзләрдә яшь, йөрәк сызлана.

Бүләклeрем, шигырьләрем китте,

Башта кайгы-хәсрәт, юк чама.

Шулай калдым мин дә бер тиенсез,
Биштәр  дә юк хәзер җилкәдә.

Мондый хәлдә ничек кайтып керим?

Исәп, берәр җирдә эшләргә.

Кайта торгач Бозаулыкка җиттем.
«Җир казучы кирәк!» -диделәр,

 И шатландым, шунда эшкә кердем,

Бияләй hәм көрәк бирделeр.

Кояш белән торып юлга чыктык,
Тугыз чакрымда эш урыны.

Сугары-канал була икән,

Йөзләп кеше шунда мыж килә.

Көрәк тә кермәслек сары балчык,

Каерып атсаң куллар өзелә.

Иртә алтыдан, кичке тугызга,
Канау казыйбыз, баш күтәрмичә.

Түзсә дә тyзә әдәм баласы.

И шунда гына ятып каласы! 

Кичкә табан тәмам хәл бетә,
Ә кичен янә авылга кайтабыз

Тузанлы юлдан көчкә сүрәлеп,

Арыган булсак та, күңелдә шатлык.

Эштән кайтуга чират басабыз,
Ипи кирәккә, ипи алырга.
Сөте дә кирәк бер ярты литр,

Анысыз ничек эшкә барырга.

И авыр да соң иртә торулар,

Чамасыз сызлый аяклар-куллар.

Барын онытып юлга чыгабыз,

Башта чуала күңелсез уйлар.

Авылны чыккач, кояш каршы ала,
Тургайлар безне озата бара.

Юл буйларында сайрый бытбылдык.

Белмим нәрсәдән диләр: «Котылдык!»

Кошлар сайравы нәкъ бездәгечә,

Туган-үскән як гел истә-истә!

Тугыз чакырым, тугыз төрле уй,

Бару-кайтулар үзәккә үтә….

          Хыянәт
Кайтабыз! -дип икәү расчет алдык,
Бергә эшләп йөргән дус белән.

Иртәнге поездга чыгабыз дип,

Урын җәеп яттык кич кенә.

Таң алды иде, өшеп уяндым,

Өстем минем нигә ачылган?

Күзләремне ачсам, Петр юк янда,

Костюмымны алып ычкынган.

Баштан бире күңел ышанмады,

Йомыш үтәргә,-дим киткәндер.

Кинәт искә төште: «Акчаларым?»

Шунда гына күңел ышанды.

Сикереп тордым, тирә-юньгә карыйм,

Бер жирдә дә Петр күренми.

Әллә кайчан эзлeре суынган,
Кайда киткәне дә беленми.

Мин тир түгеп алган акчам киткән,

Биштәр дә юк, ул да калмаган.

Бигрәк кара эчле явыз булган,

Намусы бит җитеп алдаган!

Бер күлмәктән калдым, ә ул, явыз,

Сәләмә костюмын калдырган.

Адресы да юк, ни хәл итим?

Юкса барыр идем артыннан.

Явыз, карак, бур! -дип тиргим үзен,

Башы аска туры килгере!

Харәм акча белән баемассың,

Тончыккыры, йотыгып үлгере!
Кешегә әйтсeәң көләр генә,

Алдан әле, өтек бер җаннан.

«Алдырыр көн яздырыр!» шул инде,

Берни сизми изрәп йокланган.

«Дус үзеңнән яхшы булсын» -диләр,

Карак белән дуслык корганмын.

Чынлап торып белешмичә торып,

Артык ышанучан булганмын.

Шулай калдым бер хәерче булып,

Хет башыңны дөп-дөп ташка бәр.

Ничек өйгә кайтып күренергә?

Җилгә очты көч-тир түккәннәр.

Аптырап ла калдым, ни эшләргә миңа,

Күзләрдә яшь, тамагымда төер.

Болай кайту үзе бер хурлык,

Кемгә әйтсәң, алдый дип белер.

Күченеп йөрдем, хурланып, куркып,

Товарныйларда хәсерәт йотып.

Әнкәй көтәдер, әткәй көтeдер,

Балам кайта дип өмет итәдер.

Самарда булдым, Кинельдә кундым,

Товарныйларда Чишмәгә килдем.

Аннан күченеп Норлатка кайттым,   

Монда килүне hич дөрес таптым.
Төшeрмен дә, дим, танышлар күрер,
Өстемә карап бот чабып көлер.

«Нишлим икән?» -дип, уйлап торганда,

Поездым минем китте Ульянга.

Инде yкенәм: Нигә төшмәдем?

Ульянга барып, мин соң нишләрмен.

Разовкада мин төшеп карадым,

Олы Чулпанга туры юл алдым.

…Чулпан, Елаур, янә Тимерлек,

Бу юлларда без күп нужа кyрдек.

Норлат юллары бик күптән таныш,
Исемә төшә күптәнге сагыш.

Тәртәләр сынып, иза чиккәннәр,
Бармаклар өшеп, елап беткәннәр.

Кайтып киләмен, Ниалауны үттем.
Чирмешәнне чыгып болынга җиттем.

Инде каенлыкны үтәсе генә,

Безнең бакчага җитәсе генә.

Аннан тауны менеп, өйгә керәсе…
Ишеккә килдем, бикләгән икән,

Өйдә ут та юк, ятканнар микән.

Әллә әнием көтеп торганмы?
Шунда ук чыкты, ачып ишектән.

-Балакаем минем, кайттың мени?-диеп

Кочаклап алды башымнан әнкәй.

Китте сорашу, хәлне белешү,

Югары өйдән төшкәчтән әткәй.

Бер бүләксез, шулай, кайтып кердем,
Тик ул хакта инде уйламыйм.

Әти-әнием шатланып елмая,

Туган өемдә мин чит булалмыйм.

Төн димәгән, әти мунчасын яккан,

Чәйләдек тә киттек мунчага.

Парлы мунча, каен себеркесе,

Әтием чаба, аннан мин чабам.

Кайтып җиттем… Дөньям тyм-тyгәрәк,

Туган җирдә димәк бәхетле.

Чит җирләрдә йөреп нужа ку да,

Туган җирдән эзлә бәхетне!
Туган җирне сагынып кайтып кердем,

Дөнья гизеп, Азия якларын,

Шәhәрләрен күрдем, кишлакларын,

Өрек бакчаларын, тауларын.

Кайда йөрсәм дә мин, ни эшләсәм дә,

Йөрәгемә урын тапмадым.

Монда тудым, монда кеше булдым,

Монда дуслар, монда иптәшләр.

Мин сөясе нечкә билләр монда.

Туган җирдә әр-хур итмәсләр!

                   Алабуга-Чиләбе   1937-1996
СУГЫШ  ХӘТИРӘЛӘРЕ
       Нигә икән

Илле ел бит,

Илле ел бит инде,

Бик күптәнге хәл, күптәнге.

Кичәге хәл кебек төшкә кереп,

Гомер буе шулай изәрме?

Илле ел бит,
Төшлэрмә кереп,

Фашист белән сугышып уянам.

Уянам да, төш кенә икән дип,

И шатланам шуңа, куанам

Йокылардан саташып уянам,

Тирләп-пешеп суга баткандай.

Авыр солдат йөген күтәреп лә,

Дошманнар артыннан чапкандай.

Нигә икән сугыш hаман шулай,

Эзәрлекли мине талдырып.

Күз алдында тора, онытылмый,

Йөрәкләргә кан-яшь саудырып?   

   Онытырга мөмкин түгел
Хәтеремдә, hаман хәтеремдә,

Онытырлык түгел ул чакны.

Безне генә түгел, атларны да,

Атларны да сугыш елатты.

Ат өстендә уздым сугыш юлын,

Һәр чак булды минем юлдашым.

Аз сөртмәдем яраланган атның,

Каны  белән аккан күз яшен.

Атлар еламый дип кемнәр әйтә?

Онытырга мөмкин түгел лә.

Яшь тайлары калган байталларның,

Кешнәүләре колак төбендә. 

Онытырга мөмкин түгел лә.
            Ашыгыч  приказ
                     (1944 ел,  26-27 сентябрь төне)
Сугыш юлы иксез-чиксез авыр,

Адым саен үлем сагалый.

Өченче ай без алга барабыз,

Ару-талуларга карамый.

Өченче ай без алга барабыз,

Өч көн булды, йокы күргән юк.

Аяк yрә күзләр йомыла да,

Йоклап кителә, түзәр әмәл юк.

Икенче көн тоташ яңгыр ява,
Урман юлы сулы пычырак.

Тeгeрмәчләр шау-шау су ералар,

Атлар ыnгыраша ял сорап.

Яңгыр эчеп туйган шинельләрдән,

Бөтен тәнгә саркып су үтә.

Сөйләшмичә генә атлый hәр кем,

Кайчан ял итәрбез дип көтә.

Урман юлы чиксез авыр булды,
Ару-талуларның чиге юк.

Соңгы көчне куеп саз ерабыз,

Туктап ял итәрлек алан юк.

… төн уртасы, ниhаят туктадык,

Тик ял миңа насыйп булмады.

Штаб начальнигы приказ бирде,

Хәлең ничек?- диеп тормады.

«Срочно!» диеп язган пакет алып,
Киттем эзләп полк штабын.

Атым яхшы, мине бер уй борчый:

«Ничек табыйм полк штабын?»

Ияргә мендем дә юлга чыктым,

Урман юлы. Бер ни күренми.

Вак куаклар баскан ташландык юл,

Алда ни бары да беленми.

Куаклардан  өскә су коела,

Биткә бәреп ала, сыпырып.

Атым башын иеп куак ера,

Мин ияргә ятам күз йомып.

Яңгыр эчеп туйган шинелемнән,
Су сарыга бөтен тәнемә
Итеклeргә тула, чиркандырып,
Hич керешми минем хәлемә.

Бер өзлексез яуган вак яңгырдан,

Урман эче дегет-караңгы.

Башта куркынычлы уйлар:

Дошман җире бит бу,

Шул юлмы соң? Дөрес бараммы?

Миннeн алда кемдер сөйләшкән күк,

Яңгыр шавы, булмый чамалап.

Автоматым әзер тотып барам,

Дошман тора кебек сагалап.

Юлдан сулда кисенке башланды,

Яңгыр да туктады шикелле.

Уңай булып китте алга бару,

Куак та тырнамый битемне.

Кинәт сулдан ата башладылар,

Пуля куак башларын кисә.

Утлы пулялары  өстән оча,

Миңа да, атка да тимичә.

Алга иелеп ияргә яттым да,

Шып туктаттым атны, тын калып.

Аннан, дошман безне югалтуга,

Киттем сикертмәгә кузгалып.

Арттан янә ата башладылар,

Тик пулялар безгә җитмәде.

Стенадай куе вак куаклык,

Пуляларның юлын чикләде.   

Җан фарманга куып барган чакта

Кинәт атым туктап пышкырды.

Нәк шул вакыт кемдер каршы чыгып

-Стой, кто идет? -дип кычкырды.
Җиңел сулап мин дә:

-Свои! -дидем, пароль сорады,

Пароль әйткәч, ат башыннан тотып,
Штаб янына ул алып барды.

Пакетны тапшыргач

 «Приказ yтәлде»- дип

Тынычланып чыктым кайтырга.
Хәзер инде атым алып кайта,

«Кайгырма, -дим, -Әхмeт, кайгырма!»

Юеш шинель тәнне баса бара,
Суык үтте, өшим калтырап.

Кинәт уңда ата башладылар,

Атымны туктаттым аптырап.

Иелә төшеп ияргә яттым да,

Туктап тордым бераз, тын калып.

Аннан, ату тукталуга,

Сикертмәгә киттем кузгалып.
Кайту ягында бит, ат кыстатмый,

Чаба алга авыр булса да.

Мин дә туктатмадым  атны

Куак ботаклары,
Пилоткамны алып калса да.

Чаба торгач, кинәт ат туктады,

Сизәм, борылышка җитәбез.

Җиңел сулап куйдым,

Шуннан юл да яхшы,

Димәк: тиздән кайтып җитәбез. 

Кайтып җиттек, 
Урман эче тып-тын,

Дөм караңгы, бер ни күренми.

Каушап эзлим үземнең арбаны,

Кайда нәрсә – хич ни беленми.

Сентябрь азагы, төннәр салкын.

Яңгырлар да тагын суыткан.

«Таң атканчы ничек түзим?» дигән,

Фикер китми минем уемнан.
Өстем юеш, тәнгә суык үтте,

Түзеп торып булмый башлады.
Әй бу сугыш, ни генә күрсәтми,

Ниләр күрми солдат башлары.

Дүрт көн инде, йокы-ял күргән юк,

Аруларның юктыр чамасы.

Йокы басты, күзләр йомылалар,

Юктыр шуннан арыну чарасы.

Аптырагач киемнәрне салып
Анадан тума мин шәрә калдым,
Шыр ялангыч караңгыда торам,

(Мондый хәлгә түзү мөмкинме?)

Яңгырдан соң урман уртасында,
Тукай шүрәлесе шикелле.

Бераздан соң башка бер уй килде,

Ат өстеннән иярне алдым,
Җылы кизгә аркамны терәгәч,

Тынычланып бераз мин калдым.

Yзем уйлыйм:
Бигерeк кызык инде бу халәт,

Ияргә сыенып яткан хәлдә,

Яктырганны көттем дүрт сәгать.

…Урман эче яктыра башлады,

Бар да сикерешеп тордылар.

Калтырана бар да, өшегәннәр,

Җылыналар кем-ничек шулай.
Вислогузов мине күреп алды,

Yзе сикергeли, кычкыра:

Килегез монда ди, укытучы
Анадан тума тора.

Yзе сикергeли, yзе көлә,

-Вот, -ди, - әмәлен тапкан,

Юеш киемнәрен салып,
Ияр эченә яткан.
Утишев үзенчә көлде:

-Басып тора шүрәле,

Әнә ничек әмәлләгән,

Кара әле, күр әле!

Көлсәгез, көлегез диеп,

Ияр эченнән тордым.

Биштәремне эзләп табып,

Коры киемнәр кидем.

Шулай үтте йокысыз төн,

Yзем беләм ничек түзгәнне,

Язып кына аңлаталмам инде,

Яр кырында солдат күргәнне.

Иртән тагын ашыгып юлга чыктык

Алашама комбат атланды.

Соңгы көчем җыеп пычырак ерам,

Көтеп атым үземә кайтканны.

                                          2007-2008

     Җиденче палата

Палатада без бишәү ятабыз,

Биш ветеран-сугыш гарибе.

Бишебездә йөз төрле авыру,

Төрлебезнең төрле «гаебе»

Ничәнче көн инде сыкырап ятам,

Ходай саклап исән йөретсен,

Тик салмасын,

Тик салмасын икән урынга.
Йөрәк тибә, урныннан чыгардай,

Сизенгәндер хафа килгәнне,

Сусап ятам, бернигәдә салмый,

Табиб биргән аспириннарны.

Атна-ун көн булды, егерме көн,

Бер ай булды. Чиге бер дә юк.

Ризык үтми. Күрәсе дe килми,

Әйтерсең лә минем тамак тук.

Бөтен тәнем яна,

Ян тиргә төшүдән,

Урын-җирем лачма су булган.

Күз ачкысыз булып башым чатный,

Авыз эчем, телем бозылган.

Ничә атна инде, сыкыранып ятам,

Ничәнче көн инде урында.

Ходай саклап исән сау йөретсен,

Тик салмасын,

Тик салмасын икән урынга. 

                 Күп батырлыклар эшләгән

                 Медицина лейтинанты, фронтовик

                 Мәрьям Рафикова-Аглиуллина истәлегенә 

           Батыр кыз

Чистайдагы ФАШны бетергәндә,

Унсигез дә тулмаган иде.

Фелдьшер булып ай да эшләмeдең,

«Фронтка!» -дип повестка килде.

Тик фронтка җибәргәнче әле,

Суслангерда сине тоттылар.

Ач солдатлар белән иза чигеп,

Авырганчы шунда тоттылар.

Аннан больницада үзең теләп,

Фронтка! -дип гариза яздың.

Бер атнадан син фронтка җиттең,

Һәм аяусыз сугыш юлын үттең.

Сугышчылар сине бик яратты,

Һәр чак булдың алар янында.

Яраларын бәйләп дәваладың,

Кан эчендә яткан чагында.

Авыр сугыш бара. Ә син ут эченнән,

Күпме яралыны сөйрәдең.

Саны юктыр андый сәгатләрнең,

Сансыз синең йокысыз төннәрең.

Дүрт фашистны плен алганда да,

Батыр булдың, каушап калмадың,

Үзең генә белгәнсеңдер инде,

Нинди куркынычта калганың.

Батыр булдың, батырлыгың өчен,

Сиңа Орден бүләк иттеләр,

Куркусызлыгың,  гадилегең өчен,

Бар да сине хөрмәт иттеләр.

«Батыр кыз үстергәннәр…» -дип, мактап,

Полктан авылга хатлар килде.

Әти, әни өчен, Мәрьям,

Ул хатлар  бит зур бүләк инде.

Сугыш тынып торган вакытларда,

Булдың яралылар янында.

Күзләреннән яшьләр килә иде,

Син моңлап җырлаган чагында.

Татар моңын, русча да син җырлап,

Сугышчының күңңелен күтәрдең.

Гаиләләренә хатлар язып,

Буш вакытларыңны үткәрдең.

«Мәрьям, Муля, Мулечка»- дип сине,

Сеңелләре итеп күрделәр.

Арып ял иткәнне күргәндә дә,

-Тсс, Муля ял итә,- дип үттеләр.

…Сугыш бетте. Син авылга кайттың.

Дүрт авылга хезмәт күрсәттең.

Үзең генә белгәнсеңдер инде,

Авырлыгын андый хезмәтнең.

Яңгырда да, төнге караңгыда,

Сиңа ярдәм сорп килделәр.

Җәяүләп тә, төнлә ат белән дә,

Күрше авылга алып киттеләр.

Тормыш корып ирле булганнан соң,

Район саен күчеп йөрдең син,

Дүрт балагыз булып ялгыз калгач,

Күпме авырлыклар күрдең син.

Сугыш кырларында кичергәннәр,

Сиңа тәhсир итми калмады.

Сугыштан соң тормыш авыр булды,

Син гел астма белән авырадың.

Шулай да син hаман тырыш булдың,

Өметсезлекләргә төшмәдең.

Балаларны белемне дә иттең,

Ярдәм итеп үтте көннәрең.

Алабуга булды соңгы җирең,

Сиксән биш тула дип торганда,

-Мәрьям үлгән!- дигән хәбәр килде,

Кайгы салып олыгайган җанга.

Кеше өчен генә яшeдең син,

Авырсаң да озак эшләдең.

Аздыр әле бу җиhанда синдәй,

Кадерен белгән җирдә яшәүнең.

Сагынып сәлам язган хатларың,

Истәлеккә бездә сакланыр.

Якты йөзең синең күңңелләрдә,

Әле озак еллар сакланыр.  

                    12 август      2008

          ОДЕР  БУЕНДА

         «… Шулай да була: Атка тиешле бәя биреп
         бетермиләр. Ә, аны, бик нык яратырга кирәк.
         Яхшы ат - ул дус! Әле нинди генә акыллы дус!
         Yзе hәлак булыр, ә хуҗасын коткарып калыр.»

                                                        С.М.Будёный

Карлыгачым – якын дустым

                (поэма)

Фронт төне.

Салкын караңгы төн,

Йолдызлар да, ай да күренми.

Бөек үскән куе наратлардан,

Офык яктысы да беленми

Сугыш бара.

Без дошман җирендә,

Одер буендагы урманда.

Кинәт приказ булды, атка менеп,

Комдив КПсына куарга.

…-Атың яхшымы? -ди, генерал,

Yзе миңа сынаулы карый.

-Ышанычлы, иптәш генерал, -дим,

Теләгәнчә куарга ярый.

-Менә пакет,- ди ул, кулын сузып,

Сәгатенә карап алды да,

-Илле минут, бик тиз кайт та, тапшыр,

Генерал Масловның кулына!

-Есть!- дидем дә, хәрбиләрчә басып,

Йөгереп чыктым атлар янына,

Баскаковка әйтәм:

-Киттек, Петя!

Приказ булды бик тиз кайтырга.

Карлыгачны алдан җибәрермен,

Син сакларсың бераз интервал.

Ярты юлга кадәр сикертмәгә,

Аннан бер биш минутлап привал.

Пакет ашыгыч, шуны син белеп тор,

Күкрәгеңдә автомат булсын,

Ут ачарга ул әзер торсын.

Аңлап алды атым ашыкканны,

Тиз килгәнгә үзе янына.

Борылды да, йөгерә башлады,

Кулым тию белән ялына.

Юлга чыгу белән: -Киттек! –диеп,

Борылып Баскаковка кычкырдым.

Ияргә сыенып, атым белән,

Бөтен көчкә алга омтылдым.    

Карлыгачка: -Әйдә, йөгер! -димен,

Йөгер әйдә, тиз дә, җитез дә!

Илле минут – егерме чакырым,

Бар ышаныч, дустым, тик синдә!

Томырылып, уктай оча атым,

Дөм караңгы урман юлыннан.

«Илле минут» дигән боерыгы,

Генералның китми уемнан.

Дөм караңгы hәм болытлы бу төн,

Күзгә төртсәң, бер ни күренми.

Дошман каршы чыгып, якыннан ук,

Ут ачса да бер ни беленми.

Сул кулымда тезгән, ул иярдә,

Уң кулымда кыскан автомат.

Дошман килеп чыкса, каушамаска,

Барам ут ачарга чамалап.

Томырылып чапкан ат өстендe,

Уйлап киләм үзем төрлесен:

«Фашист өне, аның урманы бит 

Ниләр булмас…бәлки, кем белсен…

Люблиндагы кебек булып куйса

Эш итәргә кирәк дим уйлап.

Анда шулай автомат утына,

Тоткан иде дошман, юл буйлап.»

Шомлы уйларымны бүлеп атым,

Бер пошкырып омтылды үргә.

Сизеп алдым: Әнә, күп калмады,

Инде ярты юлга җитәргә.

Yрне менгәч атны тагын әйдим,

Тизлек кимемәсен тагын да!

Исәп бераз баргач, атны тын алдырып

Өч-дyрт минут чапмый барырга.

Уйларымны аңлагандай атым,

Канатланып очты тагын да.

Карап барам наратлар очына,

Юлның бездән алгы ягына.

Шулай җилле генә барган чакта,

Карлыгачым янга сикерде.

Көтмәгәндә шундый ташланудан,

Мин дә янга очып төшмимме?!

………………………………………………

………………………………………………

Салкын җирдә күпме ятылгандыр,

Кинәт  кенә аңга килгәндә,

Караңгы төн, куе наратлыкта,

Yле тынлык иде тирәмдә….

Ток суккандай кебек булып киттем,

Тиз-тиз планшетымны капшанам.

Пакет монда икән, үз урнында,

Менә автоматым юк тагын.

Автоматым шунда түгелме дип,

Бер кулымны сулгарак сузсам:

Чү, нәрсe бу? Салкын тимер тавы,

Җимерек «Тигр» янында ятам.

Автоматны таптым. Очып төшкән,

Пилоткам да шунда, янында.

Тирә якта тынлык. Атым кайда?

Кирәк хәзер атны табарга.

Баскаков кайда соң? Әллә инде

Минем егылганны сизмәгән?

Бер дә тавыш-тын юк тирә якта,

Димәк алга узган, күрмәгән.

Торып басыйм диеп күтәрелсәм,

Кинәт күздән утлар күренде.

Аяк чатнап китте, көчле авыртудан,

Бөтен тәнем җиргә иелде.

Чү, ни булган? Аяк сынганмы соң,

Торып булмый, ни хәл итәргә?

Карлыгач юк янда, нишләргә соң?

Ничек тиз борычны үтәргә?

Шулай ирексездән, өметләнеп,
-Карлыгач! -дип шунда эндәштем,

Атым әкрен генә кешнәп куйды,

Шатлыгымнан,

Атылып чыкты кайнар күз  яшем.

-И канатым, кадерлем син минем,

Кил, монда, кил, минем яныма,

Синнән башка кайта алмыйм! –димен,

Ярты юл бар әле кайтырга.

Тыңлап карыйм, атым әкрен генә?

Якынлаша минем яныма.

-Киләсеңме? Менә молодец! -дим,

Кирәк бит тизерәк кайтырга.    

Yлән чәйни-чәйни, әкерен генә,

Килде дә ул минем яныма,

Хәлең ничек? –дигән сыман итеп,

Бәрхет ирне кагылды миңа.

Маңгаеннан бераз сыйпадым да:

Молодец!- дим, яхшы эшләгән.

Турылыклы дустым икәнсең син,

Ялгызымны ташлап китмәгән….

Әнe, Петр алашасы китеп барган,

Без монда булганга карамый.

Менә, күрәсеңме? Эшләр хәрәп,

Аягым басарга ярамый.

-Кил син, ят яныма! Бернигә карамый.

Аякларын бөгеп тезләнде дә,

Карлыгачым ятты яныма.

Сузылып ияргә үрмәләгәч,

Мин торырга куштым атыма.

Бер аягын алга алып куйды,
Салмак кына торып басты да,

Әйткәнне дә көтми борылды да,

Тиз атлады кайту ягына.

Ат атлаган саен аяк чатный,

Өзәнгегә куеп баралмыйм,

Вакыт үтә, нишләргә дә белмим,

Тиз кайтырга әмәл табалмыйм.

Кинәт катгый бер карарга килдем,

Сул кул белән ялга ябыштым.

Күзне йомып тешләрне кыстым да,

Киттек!- дидем атка,- галопом!

Шуны гына көткән кебек атым,

Дәр-рәy күтәрелеп алды да,

Алып китте урман юлы буйлап,

Җилләр генә уйный янымда. 

Кинәт кузгалудан авыртуга,

Мөмкин түгел hич тә түзәрлек.

Тешләремне кысып кабатлыймын:

«Түзәрлек әле, -дим, - түзәрлек…»

Кара төнне ярып атым чаба,

Очар коштай алга сузылып.

Ат өстендә киләм, нишләргә соң?

Баскаковта хәзер бар өмет.

Нишлeп юк ул?

Кайда булыр Петр?

Ничек инде шулай булырга?

Илле метр арттан килгән килеш,

Иптәшеңне сизми узарга?...

Караңгы шул, шуның өчен,

Минем егылганны сизмәгән.

Аты, җүнсез, узып китеп барган.

(Әле, ярый, өскә менмәгән)

…Аяк сызлый шундый, чатнап-чатнап.

Әрнүенә юктыр hич чама.

Артык авыртуга түзәр хәл юк,

Тирләп чыктым шуңа борчылудан,

Бөтен тәннән шаулап тир ага.

………………………………
Автоматны кулыма алдым да,

Ике патрон аттым hавага.

Шулай хәбәр итә торган идек,  

Берәр ярдәм кирәк булганда.

Бер минуттан: «Ишеттем, барам» -дип

Аткан тавыш килде хавада.

«Баскаков бу!» -диеп уйлап алдым,

Җылы керде шул чак миңа да.

Ат йөгерә менә инде, тиздән

Одерга җитәм дип барганда,

Ат чапкан тавышлар ишетелде,

Миннән алгы якта, урманда.

Карлыгачым, (акыллы шул хайван)

Мин туктатканны да көтмәде,

Әкеренләп адымын киметте,

Аннан озын итеп кешнәде.

Бу кешнәүдә үпкә дә бар кебек,

Хәбeр дә бар кебек шатлыклы,

Аннан, янәдән чаба башлады,

Тавыш килгән якка ашыкты.

-Кайда югалдың?- дип каршы алдым,

Белмим ничек шулай иткәнсең?

Ат өстеннән мин очып төшкәнмен,

Ә син, күрми, узып киткәнсең.

-Кyренми бит. Артта калдым,- диеп,

Алашамны алга кауладым.

Ярты юлны үтеп киткәч кенә,

Синең юклыгыңны аңладым.

-Минем хәлем шәптән түгел, Петр,

Уң аякка нәрсәдер булган.

Менә пакет. Лично генералга,

Ку атыңны шул туры юлдан.

Ә, генерал, беләсеңме кайда?

Одер аръягында, КПда  

Кирәк булыр понтон күпер булса,

Одер аръягына чыгарга!

-Ә син?- диде Петр гаҗәпләнеп,

Син санчастька ничек кайтырсың?

-Бар син, Петр, уздырма вакытны!

Ышанам ат алып кайтасын.

-Киттем!- диде, атын борып, Петр,

Аты бик тиз алга омтылды.

Аннан: «Күрешмәсәк, сау бул!» -диеп,

Караңгыда миңа кычкырды.

-Күрешербез! -дидем, батырланып,

Ә шулай да күңел сыкрана.

Әллә Петр дустан аерылганга,

Әллe шунда ярам сызлауга.

………………………………………..

Җанфәрманга куып ките Петр,

Су чәчерәп калды артыннан.

Урман тынып калды, тик шунда ук,

Туплар атты Одер артыннан.

Шул минута, Петр киткән якта,

Снарядлар шартлый башлады.

Бер - бер артлы көчле шартлаулардан,

Гyләп торды Одер яклары.

Нинди шартлау? Кемгәдер аталар?

Кемнәр бар соң бу тын урманда,

Кинәт Петр өчен курку алды,

Уңышлы юл тәләп торганда.

Карлыгачны әйдим алга таба,

Бик сакланып кына атлатам:

Бердән ярам сызлый, түзәргә юк.

Икенчедән куркам «Баскак»тан.

Алай-болай аны яраласа,

Миңа туры килә куарга.

Шомлы уйлар башта чуалганда,

Кинәт тынып калды урман да.

Куркып кына:  -Петр! -дип кычкырам.

Ә күңелдә чиксез зур теләк:

Yтеп киткән булса ярар иде,    

Барып җитсен иде тизерәк!

Атны ашыктырып килеп җиттем,

Дошман тупка тоткан җирләргә,

Yле тынлык, дары исе аңкый,

Берeү дә юк якын тирәдә.

Шул чак, кинәт, атым туктап калды,

Куркып калып артка чигенде.

Җиргә карыйм, бер ат үлеп ята,

Бу, дим Петр аты түгелме? 

Шул чак курку басты: Әллә инде,

Дустым Петр hәлак булганмы?

Кычкырып җибәрдем:

-Петр, син кайда?- дип,

Син кайда соң, әллә юлдамы?!

Төн тынлыгын бозган тавышыма,

Урман җавап бирде:

-Мин монда!

Атыңны ку! Давай, тизерәк бул,

Пакет монда, минем кулымда.

Сикертмәгe атымны җибeрдем,

Каты авыртуга карамый.

Тешләремне кысып куам атны,

Кичегергә хич тә ярамый.

Кулын сузып Петр каршы алды,

Планшетны бирде кулыма,

Аны алып кулыма кыстым да,

Кудым атны Одер буена.

… Карлыгачым коштай булып очты,

Елга буена тиз  килеп җиттем.

Понтон күпер. Часовойлар тора,

Тыныч күңел белән күперне кичтем.

…Ерак түгел фронт линиясе,

Тау өстендә дошман утыра,

Прожекторлар белән елга үзәннәрен,

Яктыртып hәм күзәтеп тора.

Әледән-әле туплар да аталар,

Пулеметлардан тыр-рылталар.

Уң якка борылып атымны мин куам,

Тизерәк КПга җитмәкче булам. 

Yткән төнне монда булган идек,

Карлыгачым бу юлны белә.

Артналетка эләкмисе иде,

Нык борчылып киләм мин генә.

Шулай уйланып барганда,

Карлыгачым күчте адымга,

Аннан кинәт тукталып ул калды,

КП урнашкан бина каршына 

«Стой, кто идет?» -дигән тавышка,

«Свои!» -дидем, пароль сорады,

Шул арада карлыгачкаем да

Часовой каршына туктады.

Генералга килгәнемне әйтеп,

Авыр гына төштем иярдән,

Бер аякта көчкә басып торам,

Часовойдан сорадым ярдәм.

… Хәтәр тыгыз минутлар иде бу,

Генерал сөйләшеп тормады.

Минем хәлне аңлагандыр инде,

-Кайта аласыңмы? -дип сорады.

-Атым мине алып кайта -дидем, 

Һәм китeргә рөхсәт сорадым.

…………………………………………..

Ашыгыч приказ шулай үтәлде.

Карлыгачым белән икәүләшеп,

Күпме кичтек хәтәр юлларны.

Карлыгачым минем, лачыным!

Турылыклы дустым, юлдашым.

Бергә булдык авыр юлларда,

Илне азат иткән елларда. 

                                        1997-2007

                     Унынчы апрель 1945ел
                        Швибус шәhәре.
          Госпитальдә
Прогулкага чыктым. Кулда таяк,

Наратлардан тып-тып су тама.

Ылыс исе килә. Җылы яңгыр узган,

Сулап туйгысыз чиста хава.

Биек, биек наратлар читеннән,

Кояш карый елмаеп, шаян.

Чагыштырып карыйм наратларны,

«Берсут наратлары соң, каян?» 

Наратлар астында беседка бар,
Әкерен генe шунда атладым.

Искә төште, сугышка кадәрле,

Берсутта ял итеп ятканым.

Беседкада яралылар тулы,

Таяксызлар урын бирделәр

-Әйдә, якташ, шунда җайлы булыр,
Бер тәмәке көйрәтик,- диләр. 

Безнең яклар унлап кеше булдык,
Кемнәр Идел, кемнeр Уралдан.

Һәр кем сөйли үзенең туган җирен,

Кемнәре бар, кемнәре калган.

Сизелмичә караңгы да төште,

Кемнәрнедер чакырып алдылар.

Oчeү калдык, өч татар солдаты,
Өчебез дә бердәй яралы.

Туган якны сагынып сөйләшәбез,
Әрнү, сызлауларга карамый.

Көтмәгәндә утсыз тәрәзәдән,

Ишетелде гармун тавышы.

Өзгәләтеп кемдер гармун суза,

Татар моңы, татар сагышы.

«Минзәлә»не, «Шахта» көен уйный,

«Боламыйшкин»ны да кабатлый,

Авыл көен суза, үзәкләрне өзеп,
Без тыңлыйбыз сулыш та алмый.

И шул татар моңы, үзәкләрне өзә,
Yткәннәргә тартып хәтерне.

Туган якларыма чакыра мине,

Өзгeлeп лә куя бәгерне.

Туган телне, моңны ишетмичә,
Еллар буе булгач сугышта,

Ишетә алсам берәр татар җырын,

Рәхәт була иде сулышка.

… Кем уйнады? Калдым белә алмый.

Иртән китеп бардык фронтка.

Сөйләделәр: «Чыгып йөри алмый,
Аяклары икән гипста».

          Кыргый ат
Монгол даласында үскән,

Кыргый бия бирделәр.

Шул яшь атны өйрәтә алсаң,

Yзеңнеке була диделәр.

Яшь чак, тәвәкәл чак иде,

Бер дә каршы булмадым.

Тиз генә тотып алам да,

Атланам дип уйладым.

Екка саптым, тота алмыйм,

Yзенә якын җибәрми.

Тоткач тәмам аптырадым,

Йөгән кигезә алмый.

Атландым да ике куллап,

Ялларына ябыштым.

Ул сикерә, ул тибенә,

«Бетте!»- дип уйлыйм,- башым.

Аяк үрә торып басып,

Ыргытырга тели ул.

Куш аяктан тибеп миннән,

Котылырга тели ул.

Бар күәткә алып китте,

Ерак авылга таба.

Юлны белми, хич баш бирми,
Турыдан гына чаба.

Чапты да чапты кыргый ат,

Yзен-үзе белмәде,

Юлга таба борма телим,

Ул миңа баш бирмәде.

Чапсаn чап, әйдә инде, -дим,
Бер сүрелерсең әле.

Кыргыйлыгың чыгып беткәч,

Бер бирелерсең әле.

Җиде чакырым киткәч кенә,

Йомышара башлады.

Ат күбеккә төшкәч кенә,

Башын бирә башлады.

Инде шунда борып алдым:

-Әйдә кайту ягына!

Кыргыемны куам хәзер,

Кайтабыз дип табунга.

Өч көн шулай кугач кына,
Атым бирелә башлады.

Бер атнадан ияләште,

Кыргыйлыгын ташлады.

                                2005-2007

        Төнге походта

Төнне көнгә, көнне төнгә ялгап,

Без алга барабыз, туктамый.

Солдат башы ниләр күрми диләр,

Түзә икән өч көн йокламый.

Җиләс hава, тирә якта тынлык,

Тормаганнар әле кошлар да.

Таң алдында бөтен тәнең оеп,

Изелеп өнди мине йокларга.

Йокы баса, бигерәк авыр икән,
Аяк үрә йоклап китәсең.

Күзләрең йомыла, 

Аякларың атлый,

Йоклап бара торгач,
Юл читенә барып төшәсең….

Әкерен генә таң яктыра бара,

Таң җилендә яфрак тирбәлә,

Җир читендә кояш күренгәндә,

Сузылып тора озын күләгә.

                Хәтер
  1944ел, июль, Белорусия

Төн уртасы узып бара инде,
Килеп чыктык Неман-елгага.

Аруымнан җаным көйгән иде,

Маңгаемнан шыбыр тир ага.

Җирән кашкам суга сусаганга,

Алып төштем үзен елгага.

Дулкын өсләрендә ай тирбәлә,

Һаман шулай әкерен-тын ага.

Атым тездән ерып суга керде,

Эчте-эчте карыны тулганчы,

Пилоткама алып мин дә эчтем,

Башым юдым күңелем булганчы.

Кайтып киләм, хәрби бурыч үтәп,
Башта төрле уйлар чуала:

«Илдә көтәләрдер өзелеп,
Эх! Яннарына кайтып төшсәң иде,

Чыгар иде микән, йөгереп?» 

Татлы уйларымнан айнып киттем:
Атым башын чөеп кешнәде.

Төн тынлыгын бозган шул тавыштан

Якындагы таллар сискәнде.

Су эчтек тә янә юлга чыктык,

Безнекеләр ерак киткәнме?

Батальонны куып җитәсе бар,

Шуңа ашыктырам Җирәнне.

                                               Май 2008

            Юллар-юллар
Утыз алтынчыда киттек
Азия якларына,
Бәхет эзләп, тамак туймагач.

Ул ел илдә иген уңмагач.

Исфарадә, Кәттә Курганда,
Эш эзләп йөрy, көннекче булу.

Йөк төяүче булу,

Шурап янында тимер юл төзү.

Центнерлы тюклар безне имгәтте,
Туйганчы ашамый, күрми  икмәкне

Бу газиз башлар күп нужа күрде,
Айлыклап эшләп күп күчеп йөрдек.

Җир күп казыдым Самар буенда,

Акча эшләү иде минем уемда.

Тик ул хыял да насыйп булмады.

Бер җүнсез малай акчам урлады.

Ул имгәнүләр, җафа чигүләр,
Шул хәлләрне миңа дөнья күрсәтте.
Кешене танырга hәм уяу булырга,
Тормышны белергә өйрәтте.

Ил өстенә кинәт хафа килде,

Казан аша киттек сугышка.

Көнне-төнне белми дүрт ел сугыш,

Кысан булды хәттә сулышка.

Сугыш юлы иксез-чиксез озын,

Өзеп кенә белмим чамасын.

Шул дүрт елда ничә кат үткәнбез,

Мәскәү белән Берлин арасын.

Суыкта да, карлы яңгырда да,
Иртәсән дә, көнен-төнен дә,

Yрмәләп тә, җәяүләп тә үттек,

Кургаш, ут яңгыры эчендә.

Елгаларны, сазлыкларны кичтек,

Дошман белән йөзгә-йөз килеп.

Җәяүләп тә, ат белән дә үттек,

Дошман качкан чакта чигенеп.

Сугышларда үткән ул юлларда,

Күпме каберлекләр тезелгән.

Күпме полкташлар күмелгән,

Юк, чыкмаслар алар күңелдән.

Кагылмалы, буразналы юллар,

Булса булсын икән корбансыз,

Авыр булса булсын,
Сугыш юлы гына булмасын!

                                          2005-2006
        И шатландым

Кырык өченче ел…

Февраль үтеп бара,

Дәррәү генә күтәрелдек тә,

Днепрны кичтек боз өстеннән,

Җиңү көче икән бердәмлектә.

Авыр атлап үргә менеп барам:
Читән, абзар…

Карыйм ялгыз ат.

Уйлыйм: «Нигә әле азапланам,

Атлан да шунарга, әйдә, чап!»

Атландым мин шулай күксел алашага,

Киттем эзләп укчы полкны,

И шатландым атлы булуыма,

Тиз дә таптым кирәк полкны.

Ат өстендә кайтам, и шатланып,
«Эх, уңышлы булдым юлым да!»

Yзем уйлыйм: «Бирәм дисә,

Чыгарып куя икән юлыңа!»

Ерак күктә тулган ай тирбәлә,
Кар өстендә болыт шәүләсе,

Бер дә калмый мине озатып килә,

Кар өстендә җайдак шәүләсе. 

                                                      2005
    Сугышның бер тыныч төне

Корпус штабыннан кайтып киләм

Иртәдән бирле юлда.

Печән чүмәләсе күреп,

Ялга тукталдым шунда

Алан өстендәге айның,

Мөлдерәп тулган чагы.

Утыным учак янында,

Сүнмәсен дим учагым.

Якындагы тал өстендә,

Ниндидер кош кычкыра.

«Әллe берәр хафа бармы?»

Дип күңелдә шом туа.

Чүмләдән бераз читтә,

Венерам үлән кыра.

Башын да күтәрми, ашый,
Ара-тирә пошкыра.

Төн уртасы. Буш аланда,
Без икәүләп, ат та мин.
Атым яныма килә дә,

-Аша, аша хайван! -дим.

Аннан учагым өстенә,

Чыбык-чабыклар салам.

Ары-бире әйләнәм дә,

Атым янына барам.

Өченче төн йоклаган юк.

Саклап атны ашатам.

 Йоклармын да, нишләрмен дим,
Атымнан колак каксам.

Ай да ятты инде менә,

Таң атасы беленә.

Йокысыз үткән ул төннең,

Шулай чыктым чигенә.

Безнекеләр ерак киткән,

Куып җитәргә кирәк.

Венерама атландым да

«Әйдә, чап!»- дим тизерәк.

Юлны дәвам итеп кырга чыктым,

Уҗым кыры. Арырак авыл.
Унлап сыер ята, анда-санда,

Нишләп, димен алар yлгәннәр?

Аларны шул фашист чигенгәндә,
Кырга чыгып атып йөргәннәр,

Авылны да, явызлар, ут төртеп,

Хәрәбәгә калдырып киткәннәр.

                                                       2007

   Җиңү көне – хәтер көне 

Бүген бәйрәм!

Бөек җиңү көне.

Yзем яулап алган бәйрәм ул.

Москвадан Берлингәчә сузыла,
Фашистларны җиңеп үткән юл.

Еллар үткән саен, ераклашып,

Тарих булып артта калса да,

Бүгенгенең тормыш авырлыгы,

Бөтен барлыгымны алса да,

Онытылмый анда күргәннәр.

Онытылмый, ватан, җиңү өчен,

Яу кырында гомерен биргәннәр.

Яшлегебез утта янды диеп,

Яманламыйм үткән гомерне.

Мин җиңүче! Горурланып яшим,

Штурмлап алдым Берлины!

      Язгы ташкын
Бик күп авырлыклар кичерсәк тә,

Гомер юлын горур атладык.

Күргән-кичергәннәр иксез-чиксез,

Күңелләрдә барын сакладык.

Яшь чак иде…

Язгы ташкын идек,

Ышанып яшәдек язмышка,

Авыр чаклар булганда да мәгәр,

Бирелмәдек тирән сагышка.

Ул чак безгә төннәр якты иде,

Ярата идек айлы кичләрне.
Айга карап бәхәсләшә идек,

Җир дә ай шикелле дигәнне.

Канатланып хыяллана идек,

Болыннарга чыгып йөргәндә.

Әзер идек, бәхетебезне эзлeп,

Ерак дөньяларны гизәргә.

Язмыш безгә зур хыянәт итте,

Хыяллардан безне аерды.

Давылдагы ак кошлардай итеп,

Безнең канатларны каерды.

Ил өстенә кинәт афәт килде,

Чыгып киттек илне сакларга.

Дүрт ел сугыш!

Уннан беребез дә,

Кайталмады туган якларга.

                               9 май  2004

   Дошман чигенгәндә
Белорусны азат итеп,

Көн-төн алга барганда,

Туктап ашыйбыз да – алга!

Бер сәгать тә юк ялга.

Аяк үрә йоклый идек,

Атналап ял тимәсә.

Пешмәсә дә ашый идек,

Пешәр вакыт җитмәсә.

Бер көн йоклап бара торгач,

Читкә кереп киткәнмен.

Кюветка егылганмын да,

Изерәп йоклый икәнмен.

Ярый, арттан килүчеләр,

Мине күреп алганнар.

-Тор, солдат, йоклама!- диеп  

 Төрткәләп уятканнар.
Белмим, күпме йоклаганмын,

Бөтен гәүдәм салынган.

Аяк үрe йоклый-йоклый,

Бик күп артта калынган.

Йокы качты. Әй йөгерәм,

Ашыгам алга табан.

Куып җитү авыр икән,

Җан тиргә төшеп чабам.

                                         2006 

        Сугыштан соң
     (кырык ел үткәч)

Десна буен таллар баскан хәзер,

Шәрә иде бу җир элгeре.

Таллар арасында боргаланып ята,

Без казыган окоп эзләре.

Без казыган окоплар юк инде,

Еллар үзенекен эшләгән.

Ишелеп иңгән окоп чокырына,
Yлән үскән, туфрак түшәлгән.

Көз шул инде, аның үз законы,

Җил куа яфракны өргәләп,

Яфраклар йөгерә,

Без себереп түккән фашистлардай,

Десна үзәненнән үрмәләп.

Берлин урамында

       «Нәфрәт hисләренең дулаулары

       Безне Европага чакыра.

       Без ант иттек, җиңү данын алып,

       Татарстан!

       Берлин аша сиңа кайтырга!»  

Берлин урамында сугыш бара,

Ярсуларга юктыр hич чама.

Ватандашлар арслан шикелле,

Икеләнми алга ташлана.

Теләкләр бер:

Фашист палачларын,

Yз өнендә тар-мар итәргә!

Соңгы кабат тагын җилкенергә,

Сугыш белән ара өзәргә!

Сугыш бара Берлин урамында,

Меңләгән туп, бар да ут өрә,

Астын өскә чөеп фашист өнен,

Сансыз «катюша»лар үкерә.

Әллә берәр вулкан атыламы?

Төтен, сөрем, ялкын тирә як,

Җир тетери әллe тугыз баллдан,

Әллә шул үземе кыямәт?

Тимер ташкын булып чолгап алдык,

Боҗырадан чыгу юк аңа,

Җиңүчеләр аягына ятып,

Әсир булу, соңгы бер чара.

Ялкын, сөрем, төтен чолгап алды,

Фашист өне - Берлин каласын.

Сугыш утын yзе кабызды ул,

Уйламастан үзе янасын! 

             (Фронттан хат,  декабрь 1944)

       Ул кайтмады

Ул көтyче иде,

Болыннар иркендә,

Атлар көтеп, җырлап йөргәндә,

Ил өстенә авыр әфәт килде,

Өлeшеп зур кайгы күпләргә.

Ике көннән аның Сәлимәсе,

Озатканда ирен сугышка,

-Уяу бул син анда, сакланып йөр,

Хат көтәбез синнән, онытма.

Oч айдан соң хат алды Сәлимә:

«Яраландым, санчасттә ятам.

Уңайландым инде, хәлем яхшы.

Бер атнадан частемә кайтам».
Санчасть белән саубуллашып, Хәлил

Yз частенә кайтып килгәндә?

Артналетка эләгеп hәләк булды,

«Тиздән кайтып җитәм»-дигәндә.

Еллар буе хат көтте Сәлимә,

Хәбәр көтте… исән дигәнне,

Хәбәр көтте, иң шатлыклы хәбәр,

«Сугыш бете! Кайтам!» -дигәнне.

Озак еллар үтте, эзтабарлар

Медальонын табып алдылар.

«Хәлилегез шунда күмелде!»- дип,

Сәлимәгә хәбәр салдылар.

        Еллар үткәч

Друть елгасы буе.

Текә яр өстендә,

Артта куе нарат урманы.

Елга үзәненә карап торам,

Искә алып авыр елларны.

Әле кайчан гына бу җирләрдә,

«Yлем үзәненнән» үрмәләп

Йөргән идек, «Кече җиргә» кадәр 

Кабель катушкасын өстерәп.

Күптәнме соң әле ул көннәргә,

(Еллар бик тиз үтеп киткәннәр)

Танымадык хәзер «Кече җирне»

Нарат урманнары үскәннәр.

Әнә авыл – Олы Коноплица,

Көлгә калган иде сугышта.

Бакчаларга чумганнар авыллар,

Җанга рәхәт, рәхәт сулышка.

Авыл башы. Зур монумент тора.

Бик ерактан күзгә төшәрлек.

«Кече җирдә» дошман явын җиңеп,

Һәләк булганнарга истәлек.

Күпме дуслар, полкташлар ята,

Дүрт йөз кабер монда, кимендә.

Елга буе авыллары буйлап,

Бик күп ватандашлар күмелгән.

Изге истәлекле бу җирләр,

Сыкыранып куя күңелләр.

Исән калган полкташлар менә,

Кабат килдек елга буена.

Ләкин инде солдат булып түгел,

Баш ияргә, венок куярга.

                          Станьково авылы.

      Полкташлар

Бер максатта, бер теләктә,

Бер кешедәй булганга,

Утлар-сулар кичеп үттек,

Җиңдермәдек дошманга.

Окопларда бергә яттык,

Бер савыттан ашадык.

Язмышларны уртаклаштык.

Бер тугандай яшәдек.

Кайгыларны да бүлештек,

Булса бергә шатландык.

Дошман тупка тоткан чакта,

Бер чокырда сау калдык.

Фашист чүкте, сугыш бетте,

Дошман тар-мар ителде.

«Җиңүчеләр, кайтырга!»-дип,

Фәрман иглан ителде.

Шатланыштык, кул бирештек,

Кочаклаштык, үбештек.

Кунак-кунак чакырыштык,

Адреслар белештек.

Ашыгабыз вокзалларга,

«Безнеn поезд китә» -дип,

Сугыш бетте, ләкин фронт,

Фронт тылга күчә дип.

Тыныч хезмәт сагындырган,

Һәр кем шуны сөйләнә.

Кайту белән җимерекләр,

Төзәтергә көйләнә.

Сугыш бетте, таралыштык,

Сагнып тыныч көннәргә.

Моннан ары язмасын дип,

Тагын шинель кияргә.

Оныттык без яраларны,

Ямауларны тәндәге.

Кайтып эшкә чумып киттек,

Илем кайда әйдәде.

Фронттагы медальларга,

Орден, медаль өстәлде,

Еллардан күп юллар кирәк

Язсаң безнең эшләрне.

Нужа белән сизелмәгән,

Еллар үтеп киткәннәр.

Онытылмый полкташлар,

Онтылса да бүтәннәр.

Фашистны тар-мар иткәнгә
Инде илле ел тула.

Сафларыбыз сирәкләнә,

Шуңа күңел борчыла.

                Бөек Ватан сугышында булган

                   Медик кызларга багышлыйм.

        Рәхмәт сүзе

Күзләр күрми, колак ишетмичә,

Дөнья куеп яткан хәлемдә?

Син җан бирдең миңа -

Кан җибәрдең,

Теткәләнеп беткән тәнемә.

Хәлем мөшкел иде, үзем генә беләм,

Тәмам тонган иде күзләрем.

Томан эчләреннән мин бик озак,

Синең нурлы йөзне эзләдем.

Каныңнымы бирдең кызганмыйча,

Җаныңнымы бирдең яртысын?

Елмаюлы күз карашың белән

Алып килдең дөнья яктысын.

Тулган айдай якты иде йөзең?

Сөйкемле иде синең күзләрең.

Шул күзләрдән бары бер сорауга,

Бер соруга җавап эзләдем.

Яшe! -диләр иде алар миңа,

Көч бирделәр, өндәп яшәргә.

Мөмкин идеме соң шул минута,

Бу дөньяны ташлап китәргә?

И хөрмәтле, игелекле кызлар,

Медиклары туган илемнең,

Күпме сугышчыны коткардыгыз,

Фашист алып килгән үлемнән!

…Ут эчендә барган сугышларда,

Иңгә иң кушылып көрәшкән,

Совет медиклары, санитарлар,

Шәфкать туташлары, сезгә әйтәм,

Рәхмәт сезгә игелекле җаннар,

Мең кат рәхмәт чын йөрәктән!

Һәр кайсыгыз изге сөяктән!

                                   Март 2006

          Атлар

Кыргый үскән,

Кулга илeшмәгән,

Дала күрке, монгол атлары.

Вагоннарга куып керттеләр дә,

Көнбатышка,

Поезд алып китте аларны.

Дала имрәп калды,

Утарларда,

Колыннар елауы ишетелә,

Әнкәйлeрен эзлeп шыңшый тайлар,

Калдылар да язмыш иркендә.

Атлар китте,

Кyзләр моңсу, яшле,

Артта калды таныш далалар.

Нигә колыннардан аердылар?

Безне кая алып баралар?

Туып үскән киң далалар калды,

Сызылып артта калды туган як.

Кире кайтмас монгол далалары,

Кире кайтмас инде бала чак.

                                               2006

           Күчтәнәч

Тиздән поезд,

Китәр вакыт җитте,

Җыенырга, юлга чыгарга.

Алма алыйм диеп күчтәнәчкә,

Кинәт йөгереп чыктым урамга.

Кайсы якка барыйм икән диеп,

Як ягыма карап торганда,

Бер мөләем хатын килеп чыкты,

Кулларында бер чиләк алма.

Исем китеп шуңа күзем төште,

Чәйнек кадәр эре алмалар.

-Әйтче, зинhар, шундый алмаларны,

Кайда саталар,- дим, -кайда бар?

Минем кемлегемне сорады да,

Ике куллап сузды алмасын.

-Тартынмагыз, чын күңелдән бирәм,

Yпкәләрмен әгәр алмасаң.

Бүләк итеп бирәм, күчтәнәчкә,

Yз бакчамнан алар, беләмсез.

Сез бит минем туган шәhәремне,

Фашистлардан азат иткәнсез!

Мин анарда эчкерсезлек күреп,

Хак бирергә аңа теләдем.

«Юк, кирәкми» -дия, дия хатын,

Читкә чигенә үк башлады.

Күчтәнәчкә хак түләгән өчен,

Мине шунда тиргәп ташлады.

 Тугызынчы майда очырашу

Салют сиңа, полкташ дус,

Бир кулыңны, күрешик!

Ничә еллар күрешкән юк,

Кочаклашыйк, үбешик.

Мин шат сине очратуга.

Исәнлек, саулык ничек?

-Яшибез әле дөньяда,

Без үлемгә үч итеп.

Исеңдәме, күчеп үткән,

Днепрлар, Неманнар?

Күпме дусларны югалттык,

Онытылмый торганнар.

Полковник Бахтизин белән,

Капитан Даниловны,

Исмагилов hәм Юлдашев,

Якташым Халиловны.

-Кил әле, дус, басып торыйк,

Башларны түбeн иеп.

Һәр бере йөрәк түрендә,

Нәкъ бүген үлгән кебек.

Йөрәкнең тибеше шундый,

Борчылу да, уяу да.

Тынычлык ул ил байлыгы,

Без солдатлар шул яуда.

